
 Њафтанома дар Вазорати 
фарњанги Љумњурии 
Тољикистон тањти №0054/
РЗ сабти ном шудааст.
Дар њафтанома матолибе низ 
ба нашр мерасанд, ки ба мавќеи 
идора мувофиќ нестанд. 
Барои дар дигар нашрияњо 
чоп намудани матолиб ва 
иќтибосњо аз «Тољикистон» 
зикри манбаъ њатмист. Њуќуќи 
муаллифии њамаи матолиби 
шумора ба идораи њафтаномаи 
«Тољикистон» тааллуќ 
доранд ва тибќи ќонунгузории 
Љумњурии Тољикистон ва 
байналмилалї њифз карда 
мешаванд. Њафтанома аксњо ва 
маводњои љолибро аз шабакаи 
Интернет мавриди истифода 
ќарор медињад. Њафтанома 
масъулияти маводњои 
интиќодї ва хусусияти 
таблиѓотиро ба дўш надорад. 
Инчунин, ба мазмун ва санаду 
раќамњои маводи чопшуда 
муаллифон љавобгаранд.

САРИ САБЗ

- Аввал велосипед рон-
данро ёд гирифтам, баъд мотот-

сикл доштам, баъдан мошин. Вақте ба 
хизмати ҳарбӣ рафтам, танк мерондам. 
Фақат тайёра мондааст, ки идора накар-
даам. Як домодам халабон аст, дар фикри 
он ҳастам, ки рӯзе дар паҳлуяш нишинам.

- Оҳооо, ана инҳо чизҳои нав ку! Барои 
як нафар шоир ин ҳама иқтидор бар-
тарият аст устод, офаринатон. Боз, 
як илоҷ карда, тайёраву чархболро ҳам 
идора намоед, зеро боварӣ ҳаст, ки ба 
ҳар сурат қаламро канор намегузоред.   

- Байни маъмурият 
ва чанд корманд аз як масои-

ли корие нофаҳмӣ сар зад, ки чанд моҳ 
пеш ҳалли худро ёфта буд, аммо мута-
ассифона он ба шабакаҳои иҷтимоӣ ва 
расонаҳо кашида ва боиси эҷоди фазои 
номусоиди корӣ дар театр шуд.

- Ииии, даҳони корбарони шабакаҳои 
иҷтимову расонаҳоро муҳр задан магар 
душвор буд? Албатта, не. Як гашти 
шоҳмот кифоя буд. Масалан, мегу-
фтед, ки ҳунармандони театр намои-
ши мазҳакавӣ ё фоҷиавӣ гузаронидаанд.

- Хонандаро идора 
кардан мушкил нест, ба шарте 

ки дарс шавқовар бошад. Агар диққати 
хонандаро ҷалб карда тавонем, панҷоҳ 
дарсади кор анҷом шудааст. Мо бояд 
ба кӯдак фаҳмонида тавонем, ки дар 
ҳақиқат риёзиёт шоҳи фанҳост.

- Кӯдакони замони ҳозира бисёр зи-
раканд, аҳаммияти риёзиётро шояд аз 
ману шумо дида хубтар донанд. Агар 
бовар надошта бошед, як банд пул ба 
дасташон диҳед, то ки шуморанд. Ку 
баъд бинед, метавонанд шумурда ё не?

Аскар ҲАКИМ, 
Шоири халқии 
Тоҷикистон

Отахон САИДЗОДА,
роҳбари Театри 
Бохтар

Шариф ШАРИФЗОДА, 
омӯзгори риёзиёт ва
фанноварӣ

СОЊИБКОРОНИ ХУРДУ МИЁНА ДУ 
СОЛИ ДИГАР АЗ САНЉИШ ОЗОДАНД

САФАРИ РУСТАМИ ЭМОМАЛӢ 
БА ДАРВОЗ

Президенти Тоҷикистон Эмо-
малӣ Раҳмон 14-уми октябр дар 
мулоқот бо соҳибкорону сармо-
ягузорони кишвар эълон кард, 
ки мораторий ба санҷиши фаъ-
олияти субъектҳои соҳибко-
рии хурду миёна, ба истиснои 
санҷишҳои мақомоти андоз, 
барои ду соли дигар - то 1-уми 
январи соли 2029 тамдид карда 
мешавад.

Сарвари давлат гуфт, ки ин 
иқдом бо мақсади дастгирии 
минбаъдаи соҳибкории хурду 
миёна ва фароҳам овардани ша-
роити мусоид барои фаъолияти 
онҳо роҳандозӣ мегардад.

Эмомалӣ Раҳмон таъкид 
кард, ки риояи қатъии талаботи 
мораторий бояд таъмин шуда, 
ҳама гуна санҷиш, талаб карда-
ни ҳуҷҷатҳои иловагӣ ё даъвати 
соҳибкор ба мақомоти давлатӣ 
танҳо дар ҳолатҳои пешбини-
намудаи қонун ва бо асосҳои 
дақиқи ҳуқуқӣ сурат гирад.

«Таъкид менамоям, ки ҳифзи 
фаъолияти қонунии соҳибкорӣ 
ва пешгирии дахолати беасос ва-
зифаи доимии мақомоти давлатӣ 
мебошад»,- гуфт Президент.

Ба Кумитаи давлатии сармоя-
гузорӣ ва идораи амволи давлатӣ 
супориш дода шуд, ки якҷо бо 
дигар мақомоти дахлдор мони-
торинги риояи талаботи мора-
торий ва тартиби гузаронидани 
санҷишҳои фаъолияти соҳибко-
риро мунтазам ба роҳ монад.

Ҳамзамон, барои субъектҳои 
дигари соҳибкорӣ аз 1-уми ян-
вари соли 2027 санҷишҳо бояд 
танҳо дар асоси қонун ва арзёбии 
хавф, бо риояи салоҳияти мақо-
моти санҷиш ва таъмини асосно-
киву шаффофият гузаронида ша-
ванд. Сарвари давлат дастур дод, 
ки нисбат ба ҳар ҳолати дахолати 
беасос ба фаъолияти соҳибкорӣ 
чораҳои қонунӣ андешида шуда, 
ҷавобгарии шахсони мансабдори 
гунаҳкор таъмин гардад.

Ёдовар мешавем, ки бо Фар-
мони Президенти Тоҷикистон аз 
10-уми январи соли 2025 ба ҳамаи 
намудҳои санҷиши фаъолияти 
субъектҳои соҳибкорӣ, ба истис-
нои санҷишҳои мақомоти андоз, 
то 1-уми январи соли 2027 мо-
раторий эълон шуда буд. Акнун 
барои соҳибкории хурду миёна 
муҳлати он то 1-уми январи соли 
2029 тамдид мешавад. 

14-уми октябр президенти 
Федератсияи футболи Тоҷи-
кистон, раиси шаҳри Душанбе 
Рустами Эмомалӣ дар маро-
сими ифтитоҳи Академияи 
футболи Вилояти Мухтори 
Кӯҳистони Бадахшон, ки дар 
ноҳияи Дарвоз бунёд гарди-
дааст, иштирок намуд.

Пас аз ифтитоҳи Академия Ру-
стами Эмомалӣ дар фестивали 
футболи кӯдакона иштирок кард. 
Дар доираи он футболбозони на-
врас маҳорати худро дар майдон 
намоиш доданд.

Ҳамчунин, президенти Феде-
ратсияи футболи Тоҷикистон бо 
инфрасохтори маҷмааи нави вар-
зишӣ ва шароити фароҳамшуда 
барои тамрину омодасозии фут-
болбозони ҷавон шинос гардид.

Ифтитоҳи Академияи фут-
бол дар ноҳияи Дарвоз қадами 
муҳим дар самти рушди футболи 
кӯдакону наврасон дар Вилояти 
Мухтори Кӯҳистони Бадахшон 
арзёбӣ мешавад. Иншооти нав 

имкон медиҳад, ки наврасони 
минтақа барои омӯзиш ва сайқал 
додани маҳорати футболиашон 
шароити беҳтар дошта бошанд.

Дар идомаи сафар Рустами 
Эмомалӣ аз маҷмааи сайёҳию 
истироҳатии «Чорчаман» дар 
ноҳияи Дарвоз низ дидан намуд. 
«Чорчаман» аз маконҳои зебову 
дидании минтақа буда, мавриди 
таваҷҷуҳи сайёҳони дохилию хо-
риҷӣ қарор дорад.

Ҳамчунин, дар доираи сафар 
ба ноҳияи Дарвоз раиси шаҳри 
Душанбе Рустами Эмомалӣ дар 
деҳоти Қалъаи Хумб бо фаъоли-
яти комплекси сайёҳии «ЗЕВ-С» 
шинос гардид ва аз намоишгоҳи 
ҳунарҳои мардумӣ, инчунин та-
омҳои миллию маҳаллӣ боздид 
намуд. Зикр гардид, ки комплек-
си сайёҳии «ЗЕВ-С» дар байни 
қаторкӯҳҳои деҳаи Зев, дар ма-
соҳати зиёда аз 2 гектар бунёд 
шудааст. Маҷмаа бо тарҳи муо-
сир сохта шуда, ба талаботи стан-
дартҳои байналмилалӣ ҷавобгӯ 
мебошад.

ДУШАНБЕ МИЗБОНИ ФОРУМИ 
ШАШРӮЗАИ БАЙНАЛМИЛАЛӢ
13-уми октябр дар Дониш-

гоҳи байналмилалии сайёҳӣ ва 
соҳибкории Тоҷикистон Фору-
ми байналмилалии «Сайёҳии 
устувор ва мероси фарҳангӣ» 
оғоз гардид. 

Ин ҳамоиши шашрӯза ҳу-
дуди 2000 намояндаи беш аз 60 
кишварро муттаҳид намуда, ба 
рушди сайёҳии устувор, ҳифз 
ва муаррифии мероси фарҳан-
гӣ, таҳкими ҳамкориҳои илмӣ 
ва ҷалби сармоягузорӣ бахшида 
шудааст. Пеш аз оғози маро-
сими ифтитоҳи расмии форум 
дар Донишгоҳи байналмилалии 
сайёҳӣ ва соҳибкории Тоҷики-
стон иштирокчиёну меҳмонон 
аз намоишгоҳи идонаи «Шукӯҳи 

Меҳргон» боздид карданд.
Ба гуфтаи ректори Дониш-

гоҳи байналмилалии сайёҳӣ ва 
соҳибкории Тоҷикистон Убай-
дулло Асрорзода, баргузории 
форум дар арафаи ҷашни Меҳр-
гон рамзӣ буда, арзишҳои ин 
ҷашни бостонӣ - арҷгузорӣ ба 
заҳмати инсон, замину об, дӯстӣ 
ва ҳамзистии созанда бо таби-
ат бо ҳадафҳои ҷаҳонии рушди 
устувор ҳамоҳанг мебошанд.

Ба иттилои созмондиҳан-
дагон, ҳадафи асосии ҳамоиш 
муаррифии Тоҷикистон ҳамчун 
кишвари дорои таърихи кӯҳан, 
мероси ғании фарҳангӣ, таби-
ати нотакрор ва имкониятҳои 
васеи рушди сайёҳии устувор 
мебошад.

Оё ин узрхоҳӣ муҳим буд? 
Гурӯҳе “бале”мегӯянд. Зеро 
шахсе, ки нақши образи ман-
фии муҳоҷири тоҷикро дар 
намоиши телевизионӣ офа-
ридааст ва сабабгори паст за-
дани эътибори онҳо гаштааст, 
ба таври оммавӣ вокуниш ни-
шон дод. Акнун суханони ӯро 
метавон ба аудиторияе пеш-
каш кард, ки одат кардааст дар 
симои тоҷик образи манфии 
Равшанро бинад. Аммо танҳо 
бо як муроҷиат наметавон та-
саввуроти дар мағзи мардум 
реша давонидаро дар бораи як 
миллат тағйир дод. Натиҷаи 
мусбат замоне ба даст меояд, 
ки пас аз узрхоҳӣ барои ислоҳи 
ин тасвир қадамҳои амалӣ гу-
зошта шаванд.

Худи муроҷиатнома муто-
лиаи амиқ мехоҳад. Галустян 
изҳор намуд, ки агар нақшҳои 
бозидааш касеро озурда бо-
шанд, аз ин афсӯс мехӯрад. 
Чунин тарзи баён зиёни расо-
нидашударо ҳамоно бе посух 
мегузорад. Дар матни нашр-
шудаи муроҷиат эътирофи 
рӯйрост нест, ки образҳои 
Равшан ва Ҷамшуд тасавву-
роти таҳқиромезро дар бораи 
тоҷикон устувор мекарданд. 
Ҳамчунин, ваъдаи мушаххасе 
барои саҳм гузоштан дар бар-
тараф кардани ин тасаввурот 
дода нашудааст.

Бо вуҷуди ин, чунин иқ-
домро бояд қадаме ба сӯйи 
муколама донист, ки бахше аз 
ҷомеаи Тоҷикистон хостори 
он буд. Нодида гирифтани чу-
нин иқдом имкон намедиҳад, 
ки узрхоҳӣ заминаи мукола-
ма ва ислоҳи иштибоҳ гардад. 
Аммо бо як узрхоҳӣ баҳси 
чандинсоларо поёнёфта до-
нистан ҳанӯз барвақт аст. Ҳеҷ 
кас ҳақ надорад онро аз номи 
тамоми тоҷикон қабул кунад, 
бахусус аз номи онҳое, ки дар 
муҳоҷират таҳқиру беэҳтиро-
миро нисбаташон паси сар 
кардаанд.

Сафари Галустян тиҷо-
ратӣ буд. «TAS International 
Group» ӯро ба ҳайси меҳмон 
ва таблиғгар даъват кард, 
ки он бо лоиҳаи девелопе-
рии «Dushanbe International 
District» алоқаманд буд. Во-
куниши ҷомеа ҳанӯз қабл аз 
омадани ҳунарманд ба миён 
омад. Баъзеҳо лағви даъва-
ти Галустян ва узрхоҳии ӯ аз 
мардуми тоҷикро талаб ме-
карданд. Дигарон пешниҳод 
доштанд, ки ӯ Тоҷикистони 
муосирро аз наздик бинад, то 
тасаввураш дар бораи кишвар 
дигар гардад.

Ин ҳама андешарониҳо во-

дор месозанд, ки ба таърихи 
«Наша Russia» рӯй оварем. Бар-
нома дар ТНТ соли 2006 пайдо 
шуд. Нақши Равшанро Михаил 
Галустян ва нақши Ҷамшудро 
Валерий Магдяш мебозиданд. 
Норозигӣ аз ин симоҳо хеле 
пеш аз ин сафар пайдо шуда 
буд. Ҳанӯз 6-уми апрели соли 
2010 Радиои Озодӣ дар бораи 
манъи фурӯши фиттаи филми 
«Наша Russia. Яйца судьбы» 
дар Тоҷикистон хабар инти-
шор намуда буд. Намояндаи 
«Тоҷиккино» ин қарорро бо 
муҳтавои таҳқиромезаш барои 
мардуми тоҷик шарҳ дода буд. 
Баҳси кунунӣ таърихеро идо-
ма медиҳад, ки онро наметавон 
танҳо ба як авҷи ногаҳонии но-
розигӣ дар шабакаҳои иҷтимоӣ 
маҳдуд кард.

Дар паси ин барнома як 
дастаи касбӣ меистод. Бино 
ба иқтибоси мусоҳибаи Семён 
Слепаков бо Юрий Дуд, ки аз 
ҷониби «Sputnik» соли 2017 
нашр шуда буд, ғояи аввалия 
ба продюсери ТНТ Александр 
Дулерайн тааллуқ дошт. Мағ-
зи эҷодиро Семён Слепаков 
ва Гарик Мартиросян ташкил 
медоданд. Истеҳсолкунан-
да «Comedy Club Production» 
буд. Артур Ҷанибекян низ дар 
қатори продюсерҳо қарор до-
шт. Дар мусоҳиба бо маҷал-
лаи «Сеанс» Дулерайн нақл 
карда буд, ки фасли аввалро 
Максим Пежемский, фасли 
дуюмро Пётр Буслов ба навор 
гирифтаанд. Дар байни кор-
гардонҳои лоиҳа Дмитрий 
Ефимович буд.

Дар феҳристи гурӯҳи на-
ворбардорӣ муаллифон Ҷа-
вид Қурбонови озарбойҷонӣ, 
Алексей Ляпоров, Гарик Мар-
тиросян, Александр Минеев, 
Александр Онипко, Андрей 
Никифоров, Антон Колба-
сов, Артём Сизых, Максим 
Ткаченко, Артём Гончаров, 
Сергей Кинстлер, Максим 
Томяк ва Иля Романко низ 
зикр ёфтаанд. 

Ин рӯйхати иштирокчиёни 
марҳалаҳои гуногуни истеҳ-
солот аст.

«Comedy Club Production» 
барномаи «Наша Russia»-ро 
барои шабакаи ТНТ, ки он за-
мон ба холдинги «Газпром-ме-
диа» тааллуқ дошт, истеҳсол 
мекард. Барои таҳияи филми 
пурраметраж ба ин ҳамкорӣ 
ширкати «Централ Партнер-
шип» низ ҳамроҳ шуд. Дар ин 
бора Семён Слепаков дар му-
соҳибааш соли 2009 дар рӯз-
номаи «Коммерсант» хабар 
додааст.

Созандагон чӣ мақсадҳоро 

УЗРХОЊИИ ГАЛУСТЯН
Оё ӯ ба саволҳои «Тоҷикистон» посух медиҳад?

МИХАИЛ ГАЛУСТЯН АЗ МАРДУМИ ТОҶИК УЗР ХОСТ. 
НАВОРИ МУРОҶИАТИ ӮРО 13-УМИ ОКТЯБР РОҲБАРИ 
«TAS INTERNATIONAL GROUP» ОЛЕГ САМСОНОВ НАШР 
КАРД. ИН ШИРКАТ ҲУНАРМАНДРО БА ДУШАНБЕ 
ДАЪВАТ НАМУДА БУД.

дунбол мекарданд? Аз шарҳҳо 
бармеояд, ки ҳадафи онҳо 
пешниҳод кардани юмори му-
осири маъмул, ҷалби аудито-
рия ва ба даст овардани маблағ 
аз ҳисоби тамошобинони зиёд 
ва филмнома буд. Дар бораи 
фармоишӣ будани ин барно-
ма ҳеҷ маълумоте нест. Аммо 
набудани фармоиши сиёсии 
исботшуда масъалаи таъсири 
идеологиро аз байн намеба-
рад. Ба назари мо, такрори 
симои муҳоҷири бечора ва 
бесавод метавонад бинанда-
ро водор созад, ки ба коргари 
воқеӣ аз боло нигоҳ кунад. 
Вақте ки мансубияти мил-
лӣ мағзи барномаро ташкил 
медиҳад, масхара аз доираи 
персонажи бофташуда берун 
мебарояд. Барномаи аз ҷиҳати 
тиҷоратӣ муваффақ метавонад 
стереотипи таҳқиромезро ҳат-
то бидуни супориши махсуси 
сиёсӣ афкорсоз кунад.

Ҳимоятгарони барнома як 
далел доранд, ки муаллифони 
он чеҳраҳои гуногуни русиро 
низ масхара мекарданд, на 
танҳо зодагони Осиёи Марка-
зиро. Шояд. Аммо оқибатҳои 
чунин юмор метавонанд но-
баробар бошанд. Коргари 

осебпазир, ки аз корфармо ва 
вазъияти муҳоҷиратии худ во-
баста аст, нисбат ба одамоне, 
ки мақоми устувори ҷамъиятӣ 
доранд, имконияти камтари 
вокуниш нишон додан ба мас-
хараро дорад.

Слепаков дар мусоҳибаи со-
ли 2017 нияти маҳз ҷудо карда-
ни тоҷиконро рад кард. Бино 
ба шарҳи ӯ, вобастагии миллӣ 
дар ҷараёни наворбардорӣ, 
ҳангоми танзим (монтаж) 
пайдо шуда. Ӯ бар он назар 
буд, ки меҳри тамошобинон 
ба қаҳрамонҳо афзун гашт ва 
он муносибатро ба муҳоҷирон 
беҳтар намуд. Аммо ин андеша 
таъсири мусбати барномаро 
исбот намекунад. Барои чунин 
хулоса муносибати тамошо-
бинон ва таҷрибаи зиндагии 
худи муҳоҷирон бояд таҳқиқ 
мешуд.

Бинобар ин, масъулият аз 
як нақши ҳунарманд васеъ-
тар аст. Галустян персонажро 
шинохташаванда кард, муал-
лифон рафтори ӯро тарҳ ка-
шиданд, продюсерҳо пахши 
онро ба роҳ монданд ва ша-
бакаи телевизионӣ интишори 
онро таъмин кард. Узрхоҳии 
ҳунарпеша арзиш дорад, ам-

мо масъулияти созандагон ва 
пахшкунандагони барнома 
низ бояд матраҳ шавад. Онҳое, 
ки ин образҳоро офарида, 
солҳо ба тамошобинон нишон 
додаанд, бояд паёмадҳои кори 
худро ошкоро арзёбӣ кунанд. 
Вагарна, як нафар барои кори 
як даста узр мепурсаду саҳми 
дигарон дар офаридан ва паҳн 
кардани ин тасвири таҳқиро-
мез аз назар дур мемонад.

Чаро муроҷиат пас аз са-
фар ва бо фосилаи дуҳафтаи-
на пайдо шуд? Пайдарпайии 
рӯйдодҳо имкони чанд шарҳро 
ба миён меоваранд, ки:

- шиносоӣ бо кишвар мета-
вонист ба худи Галустян таъ-
сир расонад;

- вокуниши ҷомеа метаво-
нист ҷавобро талаб кунад;

- созмондиҳандагон ме-
тавонистанд кӯшиш кунанд, 
ки зарари обрӯии худро кам 
кунанд.

Барои Тоҷикистон маънои 
мусбати ин ҳодиса пеш аз ҳама 
дар имконияти ба таври ом-
мавӣ зери шубҳа гузоштани 
симои таҳқиромез аст. Норо-
зигӣ беҷавоб намонд. Дар му-
роҷиати худ Галустян дар бо-
раи таърих ва фарҳанги халқ, 
дар бораи Душанбеи муосир ва 
меҳмоннавозии сокинони он 
сухан ронд. Ин суханон мета-
вонанд як қисми аудиторияи 
ӯро бо тасаввуроти дигаре дар 
бораи кишвар шинос кунанд. 
Барои он ки таъсири он назар-
рас бошад, муроҷиат бояд ба 
гӯши бинандагоне бирасад, ки 
ӯро асосан бо нақши Равшан 
мешиносанд.

Дар айни замон, пазироӣ, 
меҳмоннавозӣ одамонро ва-
зифадор намекунад, ки аз 
даъвоҳои худ даст кашанд. 
Тоҷикистон метавонад меҳ-
монро бошарафона қабул 
кунад ва ҳамзамон эҳтиро-
ми шаҳрвандони худро талаб 
намояд. Мавҷудияти чунин 
гуфтугӯ низ фоидаовар аст. 
Ин воқеа нишон медиҳад, ки 
ҳам созмондиҳандагони чо-
рабиниҳои тиҷоратӣ ва ҳам 
чеҳраҳои маъруф бояд шаъ-
ну шарафи миллиро эҳтиром 
кунанд.

Рӯзномаи «Тоҷикистон» бо 
як нома аз Михаил Галустян 
дархост намуд, ки бо ӯ мусоҳи-
бае орояд. Мо мехоҳем зимни 
суҳбат назари худи ҳунарман-
дро дар бораи нақшҳои офари-
дааш ва таъсири онҳо бишна-
вем, ҳамчунин бо андешаҳо ва 
нақшаҳои минбаъдааш ошно 
гардем. Умедворем, ки чунин 
гуфтугӯ ба ҳамдигарфаҳмӣ ку-
мак мекунад ва барои идомаи 
муколама замина мегузорад.

 
Шуъбаи таҳлили 

ҳафтаномаи 
«ТОҶИКИСТОН»

Нави Пиллай 85 сол дошта, 
дар хонаводаи ҳиндитабори 
тамилӣ дар Африқои Ҷанубӣ 
ба дунё омадааст. Ӯ фаъолия-
ти касбии худро дар шароити 
низоми апартеид оғоз карда, 
баъдан ба яке аз чеҳраҳои маъ-
руфи ҳуқуқи байналмилалӣ 
табдил ёфт. Пиллай дар Дод-
гоҳи байналмилалии ҷиноӣ 
ва Додгоҳи байналмилалии 
ҷиноӣ барои Руанда фаъоли-
ят карда, солҳои 2008-2014 
Комиссари олии СММ оид 
ба ҳуқуқи инсон буд. 

Солҳои охир ӯ раҳбарии Ку-
мисюни мустақили Созмони 
Милал оид ба қаламравҳои 
ишғолии Фаластинро низ бар 
уҳда дошт. Кумисюн соли 2025 
Исроилро ба наслкушӣ дар 
Ғазза айбдор кард. Исроил ин 
хулоса ва фаъолияти Пиллай-
ро шадидан танқид кардааст. 
Аз ин рӯ, интихоби ӯ ҳамчун 
барандаи Ҷоизаи сулҳи Но-
бел низ вокунишҳои гуногун 
ба бор овард.

Кумитаи Нобел дар шарҳи 
тасмими худ таъкид кард, 

ки фаъолияти чандинсо-
лаи Пиллай ба ҳифзи прин-
сипҳои универсалии ҳуқуқ, 
волоияти қонун ва таҳкими 
низоми байналмилалии адо-
лат равона шудааст. Ба гуф-
таи Кумита, дар шароити 
афзоиши ҷангу низоъҳо ва 
фишор ба ниҳодҳои ҳуқуқи 
байналмилалӣ ҳимояи қонун 
барои ҳалли осоиштаи баҳсҳо 
аҳаммияти бештар пайдо ме-
кунад. 

Пиллай аз миёни 287 ном-
зад интихоб шудааст. Ма-
блағи ҷоиза имсол 12 мил-
лион крони шведӣ, тақрибан 
1,2 миллион долларро таш-
кил медиҳад. Маросими 
расмии супоридани ҷоиза 
10-уми декабр, дар солгарди 
даргузашти Алфред Нобел 
баргузор хоҳад шуд. 

Зимнан, соли 2026 Ҷоизаи 
Нобел дар бахши тиб ба Карл 
Дейсерот (ИМА), Петер Ҳе-
геман (Олмон) ва Георг Нагел 
(Олмон), дар бахши физика 
ба Фрэнсис Ҳалзен (Белги-
я-ИМА), дар бахши химия ба 
Анри Б. Каган (Фаронса) ва 
Кенсо Сои (Ҷопон), дар бах-
ши адабиёт ба Энн Карсон 
(Канада), дар бахши сулҳ ба 
Нави Пиллай (Африқои Ҷа-
нубӣ) ва иқтисод ба Роберт Э. 
Ҳолл (ИМА) ва Майкл Вуд-
форд (ИМА) дода шуд. 

ЉОИЗАИ СУЛЊИ НОБЕЛ
Зане, ки Исроилро барои наслкушӣ дар Ғазза айбдор 

мекунад, барандаи Ҷоизаи сулҳи Нобел шуд

Ин тасмим дар Киев ва ми-
ёни бархе аз шарикони ғарбии 
Украина нигаронӣ ба вуҷуд 
овард. Ихтилоф пас аз мулоқо-
ти намояндагони Украина ва 
кишварҳои ғарбӣ бо фиристо-
дагони Трамп дар Флорида 
бештар ошкор шуд. Ба гузори-
ши расонаҳо, ҷониби амрикоӣ 
таъкид кардааст, ки ҳамлаҳои 
Украина ба полоишгоҳҳои Ру-
сия метавонанд ба нархи ҷаҳо-
нии сӯзишвории дизелӣ таъсир 
расонанд. Барои Киев бошад, 
чунин зарбаҳо аз воситаҳои фи-
шор ба иқтисоди ҷангии Русия 
ба шумор мераванд.

Владимир Зеленский гуфта-
аст, Украина омода аст ҳамла ба 
зерсохторҳои энергетикии Ру-
сияро қатъ кунад, ба шарте ки 
Маскав низ ҳамла ба нерўгоҳҳо 
ва шабакаҳои энергетикии 
Украинаро бас намояд. Аммо 
то ҳол созиши расмии дуҷониба 
дар ин бора тасдиқ нашудааст. 

Трамп рӯзи 11-уми октябр аз 

«оташбаси энергетикӣ» миёни 
Русия ва Украина хабар дод, 
вале ин изҳорот барои Киев 
ғайриинтизор буд. Як рӯз баъд 
мақомоти Украина гуфтанд, 
ки Русия чанд иншооти энер-
гетикиро ҳадаф қарор додааст. 
Маскав аз сӯйи худ таъкид кард, 
ки музокирот дар бораи чунин 
оташбас ҳанӯз идома дорад. 

Ҳамзамон, Трамп Зелен-
скийро танқид карда, гуфтааст, 
Украина бояд раҳбари дигаре 
дошта бошад, ки тавонад бо 
Владимир Путин ба созиш би-
расад. Ин суханон баҳсҳоро дар 
бораи ояндаи муносибатҳои Ва-
шингтону Киев бештар карда-
аст.  Дар пасманзари ин баҳсҳо 
масъалаи нархи дизел низ ба 
омили муҳим табдил ёфтааст. 
Маъмурияти Трамп талош до-
рад бозори сӯзишвориро ором 
кунад, зеро болоравии нарх ба 
бахшҳои кишоварзӣ, нақли-
ёт ва дигар соҳаҳои иқтисоди 
Амрико таъсир мерасонад. 

ДОНАЛД ТРАМП, ПРЕЗИДЕНТИ ИМА ДАР ПАСМАНЗАРИ БОЛО-
РАВИИ НАРХИ СӮЗИШВОРӢ ВА ТАЛОШҲОИ НАВИ ДИПЛОМАТӢ 
БАРОИ ПОЁН ДОДАНИ ҶАНГИ УКРАИНА АЗ КИЕВ ХОСТААСТ 
ҲАМЛА БА ПОЛОИШГОҲҲОИ НАФТИ РУСИЯРО ҚАТЪ КУНАД. 
ҲАМЗАМОН, ВАШИНГТОН МАҲДУДИЯТҲОИ МАРБУТ БА СОДИ-
РОТИ ДИЗЕЛИ РУСИЯРО САБУКТАР КАРДААСТ. 

ИМТИЁЗ БА РУСИЯ ВА 
ФИШОР БА УКРАИНА

СОЛИ РАВОН ҶОИЗАИ СУЛҲИ НОБЕЛ БА ҲУҚУҚШИНОС ВА ҲО-
МИИ ҲУҚУҚИ ИНСОН АЗ АФРИҚОИ ҶАНУБӢ НАВИ ПИЛЛАЙ ТАҚ-
ДИМ КАРДА ШУД. КУМИТАИ НОБЕЛ РӮЗИ 9-УМИ ОКТЯБР ЭЪЛОН 
НАМУД, КИ Ӯ БАРОИ ТАЛОШҲОЯШ ДАР РОҲИ ТАҲКИМИ СУЛҲ ВА 
ҲУҚУҚИ БАЙНАЛМИЛАЛӢ САЗОВОРИ ИН ҶОИЗА ШУДААСТ.

МАНЪИ ПӮШИДАНИ 
ҲИҶОБ ДАР МАКТАБҲОИ 
МИЁНАИ ОЗАРБОЙҶОН 
БОИСИ ЭЪТИРОЗҲО 
ДАР БОКУ ВА ЧАНД 
МИНТАҚАИ ДИГАРИ ИН 
КИШВАР ШУДААСТ. 
ВАЗОРАТИ КОРҲОИ 
ДОХИЛИИ ОЗАРБОЙ-
ҶОН РӮЗИ 12-УМИ 
ОКТЯБР АЗ БОЗДОШТИ 
ТАҚРИБАН 40 НАФАР 
ХАБАР ДОДА, ОНҲОРО 
БА ВАЙРОН КАРДАНИ 
ТАРТИБОТИ ҶАМЪИЯТӢ 
МУТТАҲАМ КАРДААСТ.

Моҷаро пас аз он шиддат 
гирифт, ки ҳукумати Озарбой-
ҷон дар охири моҳи сентябр 
қоидаҳои либоспӯширо дар 
мактабҳои миёна тағйир дод. 
Тибқи тартиби нав, хонанда-
гон набояд либосе пӯшанд, 
ки аз либоси ягонаи мактабӣ 
фарқ кунад ё ба усули дуня-
вии низоми маориф мухолиф 
бошад.

Дар санад ба таври му-
стақим ҳиҷоб ном бурда нашу-
дааст. Бо вуҷуди ин, сокинони 
Боку ва минтақаҳои дигар дар 
аввали моҳи октябр шикоят 
карданд, ки баъзе духтарони 

ҳиҷобдор ва омӯзгоронро ба 
дарс роҳ намедиҳанд.

Дар пайи ин, бархе хонан-
дагон ва волидони онҳо дар-
сҳоро таҳрим карданд. Ба эъ-
тирозҳо омӯзгорон, фаъолони 
иҷтимоӣ ва шахсиятҳои динӣ 
низ ҳамроҳ шуданд. Норози-
ён мегӯянд, ки роҳ надодани 
духтарони ҳиҷобдор ба муас-
сисаҳои таълимӣ метавонад 
ҳуқуқи онҳо ба таҳсил ва озо-
дии динро маҳдуд кунад.

Дар баробари ин, мақомот 
таъкид мекунанд, ки Озар-
бойҷон тибқи Қонуни асосӣ 
давлати дунявӣ аст ва таҳсил 

низ хусусияти дунявӣ дорад.
Ҳангоми баъзе эътирозҳо 

вазъ ноором шудааст. Гуфта 
мешавад, ки тирезаҳои як мак-
таб шикаста ва мошини муди-
ри яке аз муассисаҳои таълимӣ 
оташ зада шудааст. Дар пайи 
ин, мақомоти корҳои дохилӣ 
гурӯҳе аз иштирокчиёнро бо-
здошт кардаанд.

Баҳси ҳиҷоб дар мактабҳои 
Озарбойҷон нав нест. Солҳои 
2010-2011 низ маҳдудиятҳои 
марбут ба либоси мазҳабӣ бо-
иси эътирозҳои густурда шуда 
буданд.

ҚОДИРБЕК ОТАМБОЕВ, 
ПИСАРИ ПРЕЗИДЕНТИ 
ПЕШИНИ ҚИРҒИЗИСТОН 
АЛМОСБЕК ОТАМБОЕВ 
БА ЧОР СОЛИ ЗИНДОН 
МАҲКУМ ШУДААСТ.

Ҳукм рӯзи 8-уми октябр аз ҷо-
ниби Суди ноҳияи Якуми Майи 
шаҳри Бишкек содир шуд. Бар 
асоси иттилои нашршуда, ӯ дар 
парвандаи омодагӣ ба бетарти-
биҳои оммавӣ ва ғасби қудрат бо 
зӯр гунаҳкор дониста шудааст. 
Ҳамроҳи Қодирбек Отамбоев 
чанд намояндаи Ҳизби сотси-
ал-демократи Қирғизистон низ 
маҳкум шудаанд. Аз ҷумла, Те-
мирлан Султонбеков дар маҷмуъ 
ба 7 соли зиндон маҳкум гарди-
дааст. Мурофиаи додгоҳӣ паси 
дарҳои баста баргузор шудааст. 
Қодирбек Отамбоев дар толо-
ри суд ҳукмро дорои ангезаҳои 
сиёсӣ номида, изҳор доштааст, 
ки ин иқдом ба назари ӯ барои 
тарсонидани ҷомеа дар остонаи 
интихобот анҷом мешавад. Ӯ 

ҳамчунин аз боз шудани пар-
вандаҳо алайҳи модар ва хоҳараш 
интиқод кардааст.

Қодирбек писари хурдии Ал-
мосбек Отамбоев аст. Падари ӯ, 
ки солҳои 2011-2017 президен-
ти Қирғизистон буд, соли 2019 
боздошт гардид. Ӯ моҳи фев-
рали соли 2023 аз зиндон озод 
шуда, барои табобат ба Испа-
ния рафт ва ҳоло он ҷо умр ба 
сар мебарад.  

ЊАБСИ ПИСАРИ 
ПРЕЗИДЕНТИ СОБИЌ 

МАНЪИ ЊИЉОБ ВА 
ЭЪТИРОЗЊО ДАР ОЗАРБОЙЉОН

84 МЛН 
ДОЛЛАР 

барои воридоти 
гӯшт дар 9 моҳ

Дар нуҳ моҳи соли 2026 
ба Тоҷикистон беш аз 21,4 
ҳазор тонна гӯшт ва маҳ-
сулоти гӯштӣ ба маблағи 
тақрибан 84 миллион дол-
лар ворид шудааст. Ин ни-
шондиҳанда нисбат ба ҳа-
мин давраи соли гузашта 
60,3 фоиз бештар мебошад.

Дар ин бора Хадамоти 
гумруки Тоҷикистон итти-
лоъ додааст. Покистон аз 
ҷумлаи панҷ кишвари асо-
сии таъминкунандаи гӯшт ба 
Тоҷикистон ба шумор мера-
вад. Ин кишвар ният дорад 
содироти гӯшт ва маҳсулоти 
шириро ба Тоҷикистон ва ди-
гар давлатҳои Осиёи Марказӣ 
афзоиш диҳад. Бо ин мақсад, 
дар солҳои 2026-2028 баргу-
зории вохӯриҳои тиҷоратӣ 
ва намоишгоҳҳои байналми-
лалӣ пешбинӣ шудааст. Дар 
баробари афзоиши воридот, 
истеҳсоли гӯшт дар дохили 
Тоҷикистон низ бештар шу-
дааст. Дар ҳашт моҳи соли 
2026 дар кишвар 186,6 ҳазор 
тонна гӯшти чорвои калону 
майда истеҳсол гардидааст, 
ки нисбат ба ҳамин давраи 
соли гузашта 13,7 фоиз зиёд 
мебошад. Бо вуҷуди афзоиши 
истеҳсоли дохилӣ ва воридо-
ти гӯшт, нархи ин маҳсулот 
дар бозорҳои кишвар ҳамоно 
баланд боқӣ мемонад.

КОЊИШИ 
ТАЛОЌ ДАР 

ХАТЛОН
Дар нуҳ моҳи соли равон 

дар вилояти Хатлон 1 ҳазору 
150 ҳолати бекор кардани 
ақди никоҳ сабт шуда, ин 
нишондиҳанда нисбат ба ҳа-
мин давраи соли гузашта 
коҳиш ёфтааст.

Тавре аз шуъбаи асноди 
ҳолати шаҳрвандии Раёсати 
адлияи вилояти Хатлон ба 
Pressa.tj иттилоъ доданд, дар 
ҳамин давраи соли 2025 дар 
вилоят 1 ҳазору 419 ҳолати 
бекор кардани ақди никоҳ ба 
қайд гирифта шуда буд. Ба ин 
тартиб, имсол шумораи та-
лоқҳо 269 ҳолат кам шудааст.

Ҳамзамон, дар нуҳ моҳи со-
ли равон дар шаҳру ноҳияҳои 
вилояти Хатлон зиёда аз 16 ҳа-
зор ақди никоҳ баста шудааст. 
Ин нишондиҳанда дар ҳамин 
давраи соли гузашта 17 ҳазору 
749 ҳолат буд. Аз ҳама бештар 
ҳолатҳои бекор кардани ақди 
никоҳ дар шаҳру ноҳияҳои 
Кӯлоб, Ёвон, Қубодиён, Мир 
Сайид Алии Ҳамадонӣ ва 
шаҳри Бохтар сабт шудаанд.

ДАР ТАВАЛЛУДХОНА 
ЧӢ РУХ ДОД?

Модари кӯдак Мавзуна Акра-
мова, сокини 19-солаи ноҳияи 
Нуробод аст. Ба гуфтаи наздико-
наш, ӯ рӯзи 11-уми октябр фар-
занди нахустини худро солим 
ба дунё овардааст. Хешовандон 
то бегоҳ дар муассисаи тиббӣ 
буда, баъдан ба хона баргашта-
анд. Субҳи рӯзи дигар ба онҳо 
хабар дода шудааст, ки навзод 
тақрибан соати яки шаб нопа-
дид шудааст. 

Наздикони модари ҷавон 
мегӯянд, ба онҳо гуфтаанд, ки 
дар наворҳои камераҳои назо-
ратӣ шахсе бо либоси монанд ба 
либоси кормандони тиббӣ дида 
мешавад, ки кӯдакро гирифта, аз 
бино берун меравад. Аммо ин 
наворҳо то ҳол ба таври оммавӣ 
нашр нашудаанд ва дурустии 
ҷузъиёти гуфташуда мустақило-
на санҷида нашудааст. Радиои 
“Озодӣ” низ бо такя ба як кор-
манди муассиса навиштааст, ки 
шахсе бо либоси тиббӣ ва ниқоб 
вориди таваллудхона шуда, нав-
зодро бурдааст. 

Ба гуфтаи хешовандон, кор-
мандони мақомоти ҳифзи ҳуқуқ 

аз рӯзҳои аввал ба ҷустуҷӯ оғоз 
карда, аз даҳҳо нафар, аз ҷумла 
кормандони муассиса ва аъзои 
оила бозпурсӣ анҷом додаанд. 
Дар Пажӯҳишгоҳи акушерӣ, ги-
некологӣ ва перинатологӣ низ 
худи ҳодисаи бедарак шудани 
кӯдакро тасдиқ карда, гуфта-
анд, ки вазъ таҳти назорат аст 
ва баъзе ҳолатҳои ҳодиса муайян 
шудаанд. 

АЗ ОВОЗА ТО 
МАСЪУЛИЯТ

Субҳи 14-уми октябр дар 
шабакаҳои иҷтимоӣ ва бархе 
сомонаҳо хабаре паҳн шуд, ки 
гӯё кӯдаки гумшуда аз шаҳри 
Ваҳдат пайдо шудааст. Дар ин 
хабар гуфта мешуд, ки мақомоти 
милитсия тавассути камераҳои 
назоратӣ рақами мошинеро, ки 
эҳтимолан кӯдакро аз таваллуд-
хона бурдааст, муайян карда, ҳа-
ракати онро пайгирӣ намудаанд 
ва ҳамин роҳ онҳоро ба макони 
будубоши тифл расонидааст. Ин 
маълумот ҳатто дар як расонаи 
интернетӣ ҳамчун хабари пайдо 
шудани навзод нашр шуд. 

Аммо баъдан аз Раёсати Вазо-
рати корҳои дохилӣ дар шаҳри 

Душанбе ба ҳафтаномаи “Тоҷи-
кистон” ин хабарро рад карданд. 

Мақомоти расмӣ то ин дам 
ҷузъиёти тафтишот, аз ҷумла 
маълумот дар бораи шахси эҳти-
молан гумонбар, мошини мав-
риди пайгирӣ ва самти ҳаракати 
ӯро ошкор накардаанд.

Ҳодиса суолҳои ҷиддиро дар 
бораи низоми амният дар му-
ассисаҳои таваллудӣ ба миён 
овардааст. Тибқи қоида, вуруд 
ба чунин муассисаҳо, бахусус 
шабона, маҳдуд аст ва аёдати 
беморон дар соатҳои дер иҷозат 
дода намешавад. Аз ин рӯ, яке аз 
масъалаҳои асосии тафтишот ин 
аст, ки шахси бегона чӣ гуна та-
вонистааст ба бино ворид шавад 
ва кӯдакро берун барад?

ҚОНУН ЧӢ МЕГӮЯД?

Мувофиқи моддаи 130-и 
Кодекси ҷиноятии Тоҷики-
стон, рабудани ноболиғ, аз 

ҷумла кӯдаки навзод метавонад 
бо маҳрум сохтан аз озодӣ ба 
муҳлати аз 8 то 12 сол ҷазо дода 
шавад. Дар ҳолатҳои вазнинтар 
ҷазо метавонад аз 12 то 20 соли 
зиндонро ташкил диҳад.

Дар Тоҷикистон чунин ҳоди-
саҳо кам ба қайд гирифта меша-
ванд. Соли 2023 як зани 45-сола 
аз ноҳияи Хуросон барои дуз-
дидани тифли дурӯза аз тавал-
лудхонаи ноҳияи Абдураҳмони 
Ҷомӣ ба 8 соли зиндон маҳкум 
шуда буд. Дар он ҳолат кӯдак 
баъд аз як ҳафтаи ҷустуҷӯ пай-
до гардид. То замони нашри ин 
мавод сарнавишти навзоди гум-
шудаи Душанбе норӯшан боқӣ 
мемонад ва ҷустуҷӯи ӯ идома 
дорад.

Мо ин қазияро пайгирӣ 
мекунем. Шумо сомонаи 
PRESSA.TJ 	ва саҳифаҳои 
онро дар шабакаҳои иҷтимоӣ 
пайгирӣ намоед. 

ДАР ДУШАНБЕ ТО ОХИРИ 
СОЛИ 2026 ТАТБИҚИ ЯКЕ 
АЗ ТАРҲҲОИ БУЗУРГИ 
ТАҶДИДИ ИНФРАСОХ-
ТОРИ РОҲҲОИ ПОЙТАХТ 
ОҒОЗ МЕШАВАД. ДАР 
ДОИРАИ ОН ХИЁБОНИ 
САЪДИИ ШЕРОЗӢ ТО 
ҲАШТ ХАТИ ҲАРАКАТ ВА-
СЕЪ ГАРДИДА, ЭСТАКА-
ДАИ ДУСАТҲА БУНЁД ВА 
ПУЛИ АВТОМОБИЛГАРДИ 
БОЛОИ ДАРЁИ ДУШАНБЕ, 
КИ МИЁНИ СОКИНОН БО 
НОМИ «МОСТОПОЕЗД» 
МАЪРУФ АСТ, АЗ НАВ СО-
ХТА МЕШАВАД. КОРҲОИ 
СОХТМОНӢ СЕ СОЛ ИДО-
МА ХОҲАНД КАРД.

Дар робита ба ин 13-уми 
октябри соли равон байни 
Вазорати нақлиёти Тоҷи-
кистон, консорсиуми ҶСК 
«Тоҷикгидроэлектромон-
таж» ва ширкати чинии Heze 
Urban Construction Engineering 
Development Group Co., Ltd. 
(HUCG), инчунин Гурӯҳи тат-
биқи лоиҳаҳои таҷдиди роҳҳои 
шаҳри Душанбе шартномаи 

иҷрои корҳои сохтмонӣ ба 
имзо расид.

Зери санад вазири нақлиёти 
Тоҷикистон Азим Иброҳим, 
директори генералии ҶСК 
«Тоҷикгидроэлектромонтаж» 
Сафари Иқбол, намояндаи 
ширкати HUCG Сун Сяолей 
ва директори Гурӯҳи татбиқи 
лоиҳаҳои таҷдиди роҳҳои 
шаҳри Душанбе Маҳмадюсуф 
Раҳимзода имзо гузоштанд.

Консорсиуми ҶСК «Тоҷик-

гидроэлектромонтаж» ва шир-
кати чинии HUCG дар озмун 
барои интихоби пудратчии 
лоиҳа ғолиб дониста шудааст. 
Тибқи тарҳ, қитъаи хиёбони 
Саъдии Шерозӣ аз кӯчаи Н. 
Қарабоев то пули болои дарёи 
Душанбе пурра азнавсозӣ ме-
шавад. Дар ин масир як гузар-
гоҳи дусатҳа ё эстакада низ 
бунёд хоҳад шуд. Ҳамчунин, 
пули автомобилгарди болои 
дарёи Душанбе дар хиёбони 

Саъдии Шерозӣ таҷдид меша-
вад. Яке аз муҳимтарин тағй-
ирот васеъ кардани хиёбон то 
ҳашт хати ҳаракат мебошад. 
Дар баъзе қитъаҳои роҳ барои 
нақлиёти ҷамъиятӣ хатҳои 
алоҳида пешбинӣ шудаанд.

Арзиши лоиҳа 28,4 миллион 
евро мебошад. Маблағгузорӣ 
дар доираи Созишномаи қарзӣ 
миёни Ҷумҳурии Тоҷикистон 
ва Бонки аврупоии таҷдид ва 
рушд сурат мегирад. 

КӮДАКДУЗДӢ
Навзодро аз таваллудхонаи пойтахт кӣ бурд? 

ШАБИ 11 БА 12-УМИ ОКТЯБР АЗ ПАЖӮҲИШГОҲИ АКУШЕРӢ, 
ГИНЕКОЛОГӢ ВА ПЕРИНАТОЛОГИИ ТОҶИКИСТОН, КИ ДАР 
МИЁНИ МАРДУМ БО НОМИ ТАВАЛЛУДХОНАИ №1-И ДУШАН-
БЕ МАЪРУФ АСТ, ЯК КӮДАКИ НАВЗОД БЕДАРАК ШУДААСТ. 
БО ГУЗАШТИ ЧАНД РӮЗ ҶУСТУҶӮИ ТИФЛ ИДОМА ДОРАД ВА 
МАҚОМОТИ ҲИФЗИ ҲУҚУҚ ТО ҲОЛ АЗ ПАЙДО ШУДАНИ Ӯ 
РАСМАН ХАБАР НАДОДААНД.

ХИЁБОНИ САЪДИИ ШЕРОЗӢ БА РОЊИ 
8-ХАТА ТАБДИЛ МЕЁБАД

Сайфуллоҳи МУЛЛОҶОН, 	
профессор

ДАЪВОИ РУБИО

Вазири корҳои хориҷии 
ИМА (Котиби давлатӣ) Мар-
ко Рубио ҳафтаи гузашта ба 
Юнон - гаҳвораи тамаддуни 
Аврупо сафар карда, суханро-
нии оташин ироа намуд, ки 
дар расонаҳои хабарии ҷаҳон 
бозтоби густарда дошт. Ӯ мав-
зуи таърих, ҳувияти тамадду-
нӣ ва баҳрабардории сиёсӣ аз 
гузаштаро ба мавзуи баҳсба-
рангез дар равобити байнал-
милалӣ табдил кард. Марко 
Рубио хост ИМА-ро вориси 
суннати тамаддунии Ғарб му-
аррифӣ кунад. 

Порае аз суханони Мар-
ко Рубио (мазмунан) чунин 
буданд: “Соли 480 то милод 
артиши Хишоёршоҳи ҳахо-
манишӣ вориди хоки Юнон 
шуд ва ба муқовимати шадиди 
юнониён рӯ ба рӯ гашт. Порсҳо 
ибодатгоҳҳоро ба хароба таб-
дил дода, ашёи онро ба ғорат 
бурданд... Таърихи кишвари 
ман дунболаи таърихи Юнон 
аст. Эъломияи ҳуқуқи мо дар 
иёлати Филоделфиё навишта 
шудааст, ки як номи юнонист. 
Мо ҳанӯз ба ормонҳои Юнони 
бостон ва демократияву озо-
дихоҳии юнониён бештар аз 
афкори замони Эҳёи Аврупо 
эътиқод дорем ва пайваста он-
ро дар сиёсатҳои худ тазаккур 
медиҳем. Сиёсатмадорони гу-
заштаи мо беш аз назарияпар-
дозони илми сиёсат ба муар-
рихи тавонои юнонӣ Плутарх 
истинод мекунанд ва ин тасо-
дуфӣ нест. Мо аз таъриху му-
боризаи Юнони бостон илҳом 
мегирем...”.

АСЛИ МОҶАРО ЧИСТ?

Рубио аз ҳамлаи Ҳишоёр-
шо ёдоварӣ кард, вале саба-
би ин лашкаркаширо нагуфт. 
Худи юнониҳо навиштаанд, 
ки оғозгари ҷанг давлат (по-
лис)-и Афинаи юнонӣ буд, ки 
ба ҳампаймони Эрон - Сорд 
(маркази давлати Лидия, ки 

аз соли 546-и то милод дар их-
тиёри Ҳахоманишҳо буд) ҳам-
ла карду шаҳрҳои онро оташ 
зад. Дар ҷавоб ба ин таҷовузи 
юнониҳо буд, ки ҷанги ду та-
раф шуълавар шуд. Ҷангҳои 
Юнону Порс дар дунёи бо-
стон машҳур буда, асари Ҳе-
родот, ки ба унвони “падари 
таърих” шинохта мешавад, 
қадимтарин манбаи омӯзиши 
ин ҷангҳо дониста мешавад. 
Аммо ин ҷо ду мушкил аст. 
Яке рӯҳияи ҷонибдоронаи Ҳе-
родот аз юнониҳо ва нафрати 
беандозаи ӯ ба порсҳост ва ди-
гар ба дурӯғпароканӣ машҳур 
будани Ҳеродот. Дар Аврупо 
ҳамонгуна ки вожаи “Пада-
ри таърих” ва нисбати он ба 
Ҳеродот машҳур аст, инчунин 
истилоҳи “Ҳеродот - падари 
дурӯғгӯӣ” (“Father of Lies”) 
низ маъруф аст. Ҳатто дар ин 
бора китобу мақолаҳои фа-
ровон навишта шудааст, ки 
баъзе аз онҳоро шумо метаво-
нед дар фазои маҷозӣ пайдо 
кунед. Чандин китобу мақола 
ҳаст дар ин бора. Асари Плу-
тарх низ тамҷиду ситоиши 
ғарбиҳост, ки онро хондаам. 
Масали машҳури арабӣ ёдам 
омад. Мегӯянд аз рӯбоҳе, ки 
дар муҳокима ширкат дошт, 
пурсиданд, шоҳид дорӣ? Гуфт, 
оре, думи худам. 

Ин ва дигар суханрониву 
ишораҳои маъмурияти прези-
дент Трапм гувоҳӣ аз он ме-
диҳанд, ки амрикоиҳо акнун 
барои идомаи ҷанги ғайриқо-
нуниву ғайриахлоқии худ ниёз 
ба ҳамраъйӣ дар ҷаҳон доранд. 
Ҷанд сол қабл президент Ҷорҷ 
Буши хурдӣ дар як суханронии 
худ барои басиҷ кардани ҷаҳо-
ни масеҳӣ дар ҷанг бо “бунёд-
гароёни исломӣ” (хонда шавад 
кишварҳои мусулмонӣ) аз ис-
тилоҳи “ҷангҳои нави салибӣ” 
алайҳи душманонаш сухан ба 
миён оварда буд. Натиҷаи ин 
суханрониро ҷаҳон дар фоҷеаи 
Ироқу Афғонистон мушоҳида 
кард. Рубио ба Эрони имрӯз ва 
ҷанги кишвараш ишора кард. 

ПОСУХИ ЭРОН ЧӢ БУД?

Шахсиятҳои баланрутбаи 
давлати Эрон низ дар посухи 
Марко Рубио даст ба домани 
таърих заданд. Қолибоф - ра-
иси парлумони Эрон дар ҷа-
воби Рубио навишт: “Дар тӯли 
таърих мо эрониён бо касоне 
рӯ ба рӯ шудаем, ки худро 
сарварони ҷаҳон эълом кар-
данду кӯшиданд тамаддунҳои 

ТАЪРИХ ДАР БАЊСЊОИ ДИПЛОМАТИИ
 ЉАЊОНИ МУОСИР

ТАЪРИХ ДАР ИН АВОХИР ДАР БАҲСҲОИ СИЁСИИ 
КИШВАРҲО ХЕЛЕ ЗИЁД МАТРАҲ МЕШАВАД. БА ТАЪБИРИ 
ДИГАР, ТАЪРИХ АЗ ҲАР ВАҚТЕ БЕШТАР СИЁСӢ МЕГАРДАД. 
СИЁСАТМАДОРОН БАРОИ ТАЪЙИДИ АМАЛКАРДИ 
ҲУКУМАТҲОИ ХУД БА ПАЙВАНД ЗАДАНИ ДИРӮЗУ ИМРӮЗ 
РӮ МЕОВАРАНД. СЭМУЭЛ ҲАНГТИНГТОН СИЮ АНД СОЛ 
МУҚАДДАМ АЗ ҶАНГИ ТАМАДДУНҲО ГУФТА БУД, КИ ИМРӮЗ 
ОНРО БО ЧАШМИ САР МЕБИНЕМ. 

кӯҳанро аз саҳифаи рӯзгор 
маҳв кунанд. Онон бо оташу 
шуъла омаданд, бо гарду хо-
ку хорӣ рафтанд. Касоне, ки 
ба дунболи мероси Искандар 
ҳастанд, сарнавишти Валери-
анро хоҳанд дошт: зону хоҳед 
зад”. Тавре медонем, Искан-
дар барои гирифтани қасоси 
дусадсолаи хориву забунии 
юнониён дар назди эрониён 
ба Эрон лашкар кашид ва бо 
оташ задани Шаҳри Порсиён 
(Персеполис - Тахти Ҷамшед) 
ба ҳукумати дусадсолаи вори-
сони Куруш хотима дод. Си-
пас имперотури Рум Валериан 
ба қасди тасхири Эрон роҳии 
ин сарзамин шуд ва дар ҷанги 
хунин ба асорати лашкари Со-
сониён даромад. Ӯро порсҳо 
дар нақше таҷассум кардаанд, 
ки дар назди Шопури сосонӣ 
зону задааст. Гуфта мешавад, 
ки ҳар гоҳ Шопур мехост бар 
аспи худ савор шавад, дастур 
медод Валерианро ҳозир ме-
карданд ва Шопур бар тахта-
пушти Валериан пой гузошта, 
савор бар аспи худ мешуд. Дар 
ҳамин хориву зиллат Валери-
ан ҷон дод. Соли гузашта дар 
гармогарм ҷанги Эрону Ғарб 
(ИМА, Исроил ва ҳамкории 
бештари кишварҳои ғарбӣ) 
эрониҳо муҷассамаи Шопур 
ва Валерианро ба майдони 
Инқилоб оварданду ғарбиёнро 
ҳушдор доданд, ки мисли ниёи 
худ зону хоҳед зад. 

МО ТОҶИКОН КУҶОИ ИН 
МАЪРАКАЕМ?

Дар замони Ҳахоманишҳо 
сарзаминҳое, ки ниёгони 
мо мезистанд (Суғд, Бохтар, 
Порт, Сакистон, Ҳарейва...), 
ҳама ҷузви қаламрави имперо-
турии Ҳахоманишҳо буданд ва 

лашкариёни бохтариву сакои-
ву суғдӣ дар канори порсиҳо-
ву модҳо алайҳи мутаҷовизон 
ҷангидаанд. Искандар ҳам пас 
аз куштани Доро ба самти Суғ-
ду Бохтар омад ва ин ҷо буд, ки 
Спитамену дигар муборизон 
ҷонбозӣ карданду корнома 
офариданд. 

Ду нуктаро мехоҳам зикр 
кунам. Чанд сол қабл яке аз 
ҳамкасбони банда, ки ода-
тан дар гурӯҳҳои русӣ та-
дрис мекунад, аз ман хост, 
ки дар дарси намунавии ӯ 
иштирок кунам ва назарамро 
гӯям. Мавзуи дарс “Тамад-
дуни ҳеллинистӣ ва Шарқ” 
(тақрибан) буд. Ин муаллими 
бечора, ки танҳо ба китобҳои 
русӣ дастрасӣ дошт, Искан-
дарро чунон ба донишҷӯё-
наш муаррифӣ мекард, ки 
ҳуш аз сари ман парид. Гӯё 
манҷии навъи башар ҳамин 
бошад. Поёни дарсро мунта-
зир нашуда, сухан хостам ва 
даҳ дақиқа ба донишҷӯён аз 
шахсияти воқеии Искандар 
(ки як ҳамҷинсгарои бадзо-
ту ситамгар буд) сухан кар-
дам. Муаллимро низ тавсия 
кардам, ки чанд китоби му-
аррихони юнониву румиро 
мутолиа кунад.

Ҳарчанд Русияи имрӯза 
дар баробари Ғарб қарор ги-
рифта, майлони фосилагирӣ 
аз онро дорад, аммо маълум 
нест ин ҳолат то кай идома 
меёбад. Аҷаб нест, ки мисли 
солҳои 90-ум русҳо дубора ба 
Ғарбу тамаддуни фосиди он 
рӯй оранд (Ҳамонгуна ки аз 
қарни XVIII дунболи ин роҳ 
ҳастанд ва танҳо вақте Ғарб 
онҳоро тард кунад, ба ёди 
“решаҳои худ” ва “шарқгароӣ 
меуфтанд). Моро зарур аст, ки 
китобҳои зиёд дар шинохти 

тамаддуни бостонии худ на-
висем ва саҳифаҳои тоҷикии 
шабакаи маҷозиро пур аз мат-
лаб кунем, то фарзандони мо 
огоҳу ҳушёр шаванд ва дӯстро 
аз душман ташхис диҳанд. 

Нуктаи дигар он аст, ки 
даҳсолаҳост, дар шаҳру деҳоти 
Тоҷикистон ба як кори ғай-
римантиқиву бемаънӣ даст 
задаем. Номҳое аз асотиру 
тамаддуни юнониро, ки сад-
солаҳо аҷдоди мо алайҳи онҳо 
мубориза бурдаанд, ба мағоза-
ву ресторану дигар маконҳои 
худ мегузорем. Афинаву Акро-
полу Зевсу Апполону Юпи-
теру Афродитаву Искандеру 
ва... Охир, ғизо низ бахше аз 
фарҳанг аст. Фарҳангу тамад-
дуни худро муаррифӣ кунем 
барои фарзандонамон ё му-
раввиҷи таъриху фарҳанги бе-
гона бошем? Бегонапарастиро 
агар маҳкум мекунем, дар ҳама 
бахшҳо онро бояд маҳкум ку-
нем. Дар ресторану дигар мар-
казҳои хидматрасонӣ муҳим 
муҳайё кардани шароити хуб 
аст барои шаҳрвандону ҷаҳон-
гардон. Номҳои зебои Якка-
чинор, Зирбак, Тоқӣ, Бухоро, 
Бону, Зира ва боз даҳҳои дигар 
чӣ камӣ доранд? 

Оё дар тамаддуни дерину 
дурахшони мо ном кам аст? 
Шумо ба рӯзгори Ашкони-
ёну Кушониён таваҷҷуҳ ку-
нед. Ин ду силсила, хусусан 
Кушониён, ҷон бар каф ги-
рифта, осори истеъмории 
Юнонро аз сарзамини мо 
пок карданд. Ҳам ба султаи 
Юнону Рум поён доданд ва 
ҳам осори забону фарҳанги 
онро зудуданд. Мо ворисо-
ни Порту Кушонем ё давлати 
Спартаву Афинаву Искан-
дари гаҷастак (малъун, наф-
риншуда)?

Боздиди Сарвари давлат аз 
Маркази ҷумҳуриявии таъ-
лимию методии Кумитаи ҳо-
латҳои фавқулода ва мудофи-
аи гражданӣ оғоз гардид. Дар 
ин марказ нахуст бинои Кохи 
наҷот ифтитоҳ шуд. Иншооти 
мазкур аз ду ошёна иборат буда, 
дорои толори маҷлис, осорхо-
на ва дигар ҳуҷраҳои ёрирасон 
мебошад. Толори маҷлис ба-
рои 366 ҷойи нишаст пешбинӣ 
гардида, барои баргузории ҷа-
ласаҳо, ҳамоишҳо ва машғу-
лиятҳои таълимию методӣ 
муҷаҳҳаз шудааст.

Дар идома Президенти 
кишвар 16 иншооти дигари 
муҳими марказро ба таври 
фосилавӣ мавриди истифода 
қарор дод. Аз ҷумла, маркази 
таълимию кинологӣ, маркази 
идоракунии машқгоҳ, машқ-
гоҳи таълимию амалӣ барои 
омодасозии наҷотдиҳандагон, 
паноҳгоҳи мудофиаи гражданӣ, 
шаҳраки муваққатӣ барои ҷой-
гир кардани аҳолии аз офатҳои 
табиӣ ва дигар ҳолатҳои фавқу-
лода зарардида, хобгоҳ, бунгоҳи 
тиббӣ, ошхона, хобгоҳ барои 
дастурдиҳандагон ва наҷот-
диҳандагони миллӣ ва хориҷӣ, 
гармхонаҳои хоҷагии ёрирасон, 
варзишгоҳ ва ҳаммом мавриди 

баҳрабардорӣ қарор гирифтанд.
Маркази таълимию кино-

логӣ барои омӯзиши сагҳои 
хизматӣ, ки дар корҳои ҷу-
стуҷӯию наҷотдиҳӣ истифода 
мешаванд, пешбинӣ шудааст. 
Дар он 12 ҳуҷраи корӣ ва син-
фхонаҳои омӯзишӣ, 10 сагхона 
ва 10 ҳуҷраи махсус барои кино-
логон бунёд гардидааст.

Дар маркази идоракунии 
машқгоҳ бошад, имкони на-
зорат аз рафти машқҳои ама-
лии наҷотдиҳандагон фароҳам 
шудааст. Он дорои чор ҳуҷраи 
корӣ, ошхона, даҳлези мушоҳи-
давӣ ва толори тамрин мебо-
шад. Ҳамчунин, панҷ синфхо-
наи саҳроӣ ба истифода дода 
шуд, ки метавонанд дар як вақт 
300 нафарро ба омӯзиш фаро 
гиранд. Дар ин пойгоҳҳо сарбо-
зону афсарон усулҳои сохтани 
паноҳгоҳу истеҳкомҳо, барта-
раф кардани минаҳо, омодагии 
тактикӣ, ҳифзи радиатсионӣ, 
кимиёвӣ ва биологӣ ва кӯчо-
нидани аҳолӣ аз минтақаҳои 
хатарнокро меомӯзанд. Яке 
аз иншооти калидии марказ 
машқгоҳи таълимию амалӣ ба-
рои омодасозии наҷотдиҳанда-
гон мебошад. Он дар масоҳати 
беш аз 10 гектар бунёд гардида, 
аз 20 марҳалаи омӯзишӣ иборат 

АЗ МАШЌГОЊИ 10-ГЕКТАРА ТО ЊАВЗИ 15-МЕТРА
Маркази нави наҷотдиҳандагон дар Шаҳринав

13-УМИ ОКТЯБРИ СОЛИ РАВОН ПРЕЗИДЕНТИ ҶУМҲУРИИ 
ТОҶИКИСТОН ЭМОМАЛӢ РАҲМОН БО МАҚСАДИ 
ИФТИТОҲИ ЯК ҚАТОР ИНШООТИ НАВИ СОҲАҲОИ ГУНОГУН 
ВА ШИНОСОӢ БО ВАЗЪИ ЗИНДАГИИ СОКИНОН БА НОҲИЯИ 
ШАҲРИНАВ САФАРИ КОРӢ АНҶОМ ДОД.

Дар бинои нави таълимии 
марказ 20 ҳуҷраи муҷаҳҳаз 
мавҷуд буда, дар онҳо омӯзи-
ши ҳифзи радиатсионӣ, кими-
ёвӣ ва биологӣ, ёрии аввалияи 
тиббӣ, омодагии техногенӣ, 
кӯҳнавардӣ, истифодаи воси-
таҳои алоқа, мудофиаи граж-
данӣ ва равоншиносӣ ба роҳ 
монда мешавад. Марказ им-
кон медиҳад, ки кормандони 
вазорату идораҳо ва мақомоти 
маҳаллӣ низ дар самти пешги-
рии офатҳои табиӣ ва дигар ҳо-
латҳои фавқулода аз омӯзиши 
амалӣ гузаранд.

Президенти кишвар бо би-
нои омодасозии ғаввосон низ 
шинос шуд. Дар иншоот ду 
ҳавзи шиноварӣ бо умқи 4,8 
ва 15 метр, се синфхонаи таъ-
лимию тамринӣ ва маҷлисгоҳ 
мавҷуд аст. Бино бо таҷҳизоти 
махсуси ғаввосӣ ва камераи фи-
шорӣ муҷаҳҳаз мебошад. Тибқи 
маълумоти пешниҳодшуда, ин 
аввалин бинои махсуси омода-
созии ғаввосон бо чунин имко-
ниятҳо дар кишвар мебошад.

Дар идомаи сафар Сарвари 
давлат бинои қабули меҳмо-
нонро низ ба истифода дод. Он 
аз 18 ҳуҷра иборат буда, барои 
қабули 25 нафар дар як вақт 
пешбинӣ шудааст. Дар ин бино 
толорҳои вохӯриҳои расмӣ, ви-
деоконфронсҳо, ҳуҷраҳои корӣ 
ва истиқоматӣ ва ошхона ҷой-
гир шудаанд.

Ҳамчунин, Президенти 
Тоҷикистон аз ҷараёни тамри-
ни махсуси «Скала-2026» бо-
здид намуд. Дар машқ наҷот-
диҳандагони Тоҷикистон, 
Қазоқистон, Қирғизистон, 
Беларус ва Русия иштирок кар-
да, амалиёти муштараки барта-
раф намудани оқибатҳои за-
минларзаи шартӣ ва ҳолатҳои 
фавқулодаи техногениро иҷро 
намуданд.

аст. Ин машқгоҳ барои омӯзи-
ши амалҳо ҳангоми офатҳои 
табиӣ ва ҳолатҳои фавқулода 
пешбинӣ шуда, имкони ис-
тифодаи техникаи махсуси 
наҷотдиҳӣ, таҷҳизоти ғаввосӣ 
ва тамрини бартарафсозии са-
дамаҳои нақлиётиро дорад.

Дар ҳамин машқгоҳ бо 
иштироки наҷотдиҳандагони 
Тоҷикистон, Қазоқистон, Бе-
ларус, Қирғизистон ва Русия 
машқҳои муштарак баргузор 
шудаанд. Дар ҳудуди марказ 
инчунин шаҳраки муваққатӣ 
барои ҷойгир кардани зарар-
дидагони офатҳои табиӣ бу-
нёд шудааст. Он дар масоҳати 
як гектар ҷойгир буда, аз 68 
хайма барои 800 нафар иборат 
аст. Шаҳрак дорои шифохонаи 
саҳроӣ, ошхона барои 800 на-
фар ва дигар иншооти ёрира-
сон мебошад. Хобгоҳи нав бо 
600 кати хоб, 15 ҳуҷраи корӣ ва 
шаш синфхонаи таълимӣ сохта 
шудааст. Дар назди он ошхона 
барои 300 нафар бунёд гардида-
аст. Бунгоҳи тиббӣ бошад, до-
рои 14 кат, ҳуҷраҳои ҷарроҳӣ, 
доругузаронӣ, дорухона ва ди-
гар шароити зарурӣ мебошад.

Барои дастурдиҳандагон ва 
наҷотдиҳандагони дохиливу 
хориҷӣ хобгоҳи дигар бо 17 
ҳуҷра ва 80 ҷойи хоб сохта шу-
дааст.

- «Овози тоҷик» беш аз як аср 
боз нашр мешавад. Дар ин муддат 
ҷомеа ва воситаҳои ахбори омма 
тағйир ёфтаанд. Ба назари шумо, 
имрӯз рисолати асосии рӯзнома 
дар назди тоҷикони Ӯзбекистон 
аз чӣ иборат аст?

- Албатта, рӯзнома минбари 
халқ аст. «Овози тоҷик» беш аз 
сад сол боз бо забони тоҷикӣ 
нашр мешавад ва дар ин муддат 
дар ҳаёти иҷтимоиву фарҳан-
гии тоҷикони Ӯзбекистон ҷой-
гоҳи худро пайдо кардааст. Бо 
гузашти вақт шароити ҷомеа, 
талаботи хонандагон ва имко-
ниятҳои расонаӣ тағйир меё-
банд. Аммо рисолати асосии 
рӯзнома боқӣ мемонад: инъ-
икоси ҳаёти мардум, ҳифзи 
забону фарҳанг ва расонида-
ни масъалаҳои ҷомеа ба гӯши 
масъулон. Мо мекӯшем, ки 
дар саҳифаҳои рӯзнома ҳаёти 
тоҷикони минтақаҳои гуногуни 
Ӯзбекистон, вазъи мактабҳои 
тоҷикӣ, масъалаҳои маориф, 
урфу одат, дастовардҳо ва муш-
килоти мардум инъикос ёбанд. 
Ба андешаи ман, рӯзнома вақте 
рисолати худро иҷро мекунад, 
ки хонанда дар саҳифаҳои он 
зиндагӣ, муҳити иҷтимоӣ ва 
масъалаҳои мавриди таваҷҷуҳи 
худро бубинад.

- Бо вуҷуди чунин рисолат, та-
ваҷҷуҳи хонандагон ба рӯзнома 
коҳиш ёфтааст. Шумо қаблан 
гуфта будед, ки мардум ваъда 
медоданд, баъди барҳам хӯрда-
ни обунаи маҷбурӣ ихтиёран ба 
«Овози тоҷик» обуна мешаванд. 
Чаро ин интизорӣ амалӣ нашуд?

- Вақте ки масъалаи барҳам 
додани обунаи маҷбурӣ ба миён 
омад, мо ба вилоятҳо, маҳаллаҳо 
ва мактабҳои тоҷикӣ рафта, бо 
мардум ва омӯзгорон суҳбат ме-
кардем. Бисёриҳо мегуфтанд, 
ки агар обунаи маҷбурӣ барҳам 
хӯрад, ҳатман ба рӯзномаи худ - 
«Овози тоҷик» обуна мешаванд. 
Аммо баъди барҳам хӯрдани 
он, мутаассифона, афзоиши 
назарраси обунаи ихтиёриро 
мушоҳида накардем. Теъдоди 
хонандагон коҳиш ёфт. Сабабҳо 
гуногунанд. Рушди интернет ва 
шабакаҳои иҷтимоӣ, гарон шу-
дани чопу паҳн кардани рӯзнома 
ба вазъи матбуоти чопӣ таъсир 
мерасонанд. Вале ба назари ман, 
масъала танҳо дар ин омилҳо 
нест. Агар мардум зарурати до-
штани нашрияи тоҷикиро дарк 
кунанд, метавонанд барои нигоҳ 
доштани он саҳм гузоранд.

- Ҳоло рӯзнома чӣ теъдод 
нашр мешавад ва ба хонандагон 
чӣ гуна дастрас мегардад?

     Шерпӯлод Вакилов:

«ОВОЗИ ТОЉИК» МИНБАРИ ТОЉИКОНИ ӮЗБЕКИСТОН АСТ
РӮЗНОМАИ ҶАМЪИЯТИВУ СИЁСИИ «ОВОЗИ ТОҶИК» 
БЕШ АЗ ЯК АСР НАШР МЕШАВАД. ИН РӮЗНОМА ДАР 
ҲИФЗИ ЗАБОНИ ТОҶИКӢ, ТАРҒИБИ АДАБИЁТУ ФАРҲАНГ 
ВА ИНЪИКОСИ ҲАЁТИ ТОҶИКОНИ ӮЗБЕКИСТОН САҲМИ 
НАЗАРРАС ДОРАД. ЧАНДЕ ПЕШ ДАР ШАҲРИ ТОШКАНД 
БО САРМУҲАРРИРИ РӮЗНОМА ШЕРПӮЛОД ВАКИЛОВ 
ДАР БОРАИ РИСОЛАТИ ТАЪРИХИИ «ОВОЗИ ТОҶИК», 
ВАЗЪИ ИМРӮЗАИ РӮЗНОМА, МУШКИЛОТИ КАДР ВА 
ДУРНАМОИ ОН СУҲБАТ КАРДЕМ.

Қашқадарё ва Самарқандро фа-
ро мегирад. Ҳадаф ин аст, ки 
мардум, бахусус хонандагону 
омӯзгорон ва ҷавонон бо муҳта-
вои рӯзнома шинос шаванд.

- Шумо аз соли 2003 сар-
муҳаррири «Овози тоҷик» ҳа-
стед. Дар ин муддат кадом тағй-
иротро дар фаъолияти рӯзнома 
муҳим меҳисобед?

- Дар ин муддат кӯшиш кар-
дем, ки муҳтавои рӯзномаро 
гуногунранг нигоҳ дорем ва 
доираи мавзуҳоро васеъ ку-
нем. Имрӯз дар саҳифаҳои он 
на танҳо масъалаҳои сиёсиву 
иҷтимоӣ, балки адабиёт, санъ-
ат, маориф, ҳаёти занон ва ҷа-
вонон низ инъикос меёбанд. 
Дар рӯзнома саҳифаҳои «Ада-
биёт ва санъат», «Ҷаҳони зан», 
«Ҷавонон» ва «Рӯзи истироҳат» 
мавҷуданд. Дар онҳо шеър, ҳи-
коя, мақолаҳои фарҳангӣ ва 
маводи гуногуни маърифатӣ 
нашр мешаванд. Ҳамчунин, 
мекӯшем, ки фаъолияти хабар-
нигорони минтақавиро тақвият 
диҳем. Бо онҳо мавзуҳоро пе-
шакӣ муҳокима карда, супо-
ришҳои мушаххас медиҳем. Аз 
ҷумла, хоҳиш мекунем, ки ба 
маҳаллаҳои тоҷикнишин раф-
та, бо мардум суҳбат кунанд ва 

дар бораи урфу одат, мушки-
лоти иҷтимоӣ, дастовардҳо ва 
тағйироти зиндагии деҳот ма-
вод омода созанд. Мақсад ин 
аст, ки рӯзнома ба ҳаёти воқеии 
мардум наздик бошад. Ҳамчу-
нин, мо масъалаҳои марбут 
ба ҷавонон ва соҳаи маориф-
ро пайгирӣ мекунем, зеро ин 
мавзуҳо барои ояндаи ҷомеа 
аҳаммияти калон доранд.

- Дар ташаккули «Овози 
тоҷик» шахсиятҳое чун устод 
Садриддин Айнӣ ва Саидризо 
Ализода саҳм гузоштаанд. Имрӯз 
то куҷо анъанаи ин мактаби рӯз-
номанигорӣ идома дорад ва ба 
насли нав расонида мешавад?

- Анъанаҳои рӯзнома, пеш 
аз ҳама дар муносибат ба забон, 
адабиёт, маърифат ва масъа-
лаҳои ҷомеа таҷассум меёбанд. 
Мо ин арзишҳоро нигоҳ медо-
рем ва ҳамзамон ба талаботи 
замони нав мутобиқ мешавем.

«Овози тоҷик» нашрияи 
ҷамъиятиву сиёсӣ буда, дар он 
сиёсати давлат ва фаъолияти 
мақомоти расмӣ низ инъикос 
меёбанд. Дар баробари ин, ба-
рои маводи адабиву фарҳангӣ, 
масъалаҳои иҷтимоӣ ва зинда-
гии мардум ҷой ҷудо мекунем.

Имрӯз дар рӯзнома шоирон 

Паймон, Абдулло Субҳон ва 
Муҳаммад Шодиев фаъолият 
доранд. Дар маҷмуъ, дар ҳайати 
эҷодӣ ва дигар бахшҳои рӯзно-
ма 27 нафар кор мекунанд.

Мо ҷавонони ба фаъолияти 
рӯзноманигорӣ шавқмандро 
ҷалб намуда, онҳоро дар паҳлуи 
кормандони ботаҷриба ҷой ме-
диҳем. Онҳо бояд аз собиқадо-
рон тарзи ҷамъоварии иттило-
от, таҳияи мавод ва муносибат 
бо хонандаро омӯзанд. Таҷри-
баомӯзӣ дар муҳити воқеии 
редаксия яке аз роҳҳои муҳим 
дар тарбияи рӯзноманигорони 
ҷавон аст.

- Иртиботи хонандагон бо ре-
даксия чӣ гуна аст? Оё ҷавонон 
низ дар навиштани номаҳо ва 
пешниҳоди мавзуҳо фаъоланд?

- Мутаассифона, иртиботи 
хаттии хонандагон бо редаксия 
нисбат ба солҳои пеш кам шуда-
аст. Асосан намояндагони нас-
ли калонсол нома менависанд ё 
фикру андешаи худро ба мо ме-
расонанд. Аз ҷониби ҷавонон 
чунин муроҷиатҳо камтар ба 
назар мерасанд. Албатта, имрӯз 
роҳҳои иртибот дигар шудаанд. 
Ҷавонон бештар аз шабакаҳои 
иҷтимоӣ истифода мебаранд. 
Аз ин рӯ, мо низ роҳҳои нави 

иртиботро тақвият медиҳем, то 
хонандагон тавонанд андеша, 
пешниҳод ва мушкилоти худро 
ба редаксия расонанд.

- Барои ҷалби ҷавонон ба рӯз-
нома ва мутобиқ шудан ба шаро-
ити рақамӣ чӣ иқдомҳоро амалӣ 
кардед?

- Мо ҷавононро ба кор ҷалб 
кардем, сомонаи рӯзномаро ба 
роҳ мондем ва дар шабакаҳои 
иҷтимоӣ, аз ҷумла “Телеграм” 
саҳифаҳои худро фаъол кардем. 
Як муддат дар байни хонанда-
гон ва сокинони маҳаллаҳо на-
зарсанҷиҳои онлайн гузарон-
дем. Ба ғолибон туҳфаҳо тақдим 
кардем. Бо ин роҳ шумораи 
обуначиёни канали “Телеграм” 
то 20 ҳазор нафар расид. Аммо 
баъдан ин рақам коҳиш ёфт ва 
ҳоло тақрибан шаш ҳазор обу-
начӣ дорем. Ин таҷриба нишон 
дод, ки танҳо таъсис додани 
саҳифа ё канал кофӣ нест. Ба-
рои нигоҳ доштани таваҷҷуҳи 
хонанда бояд мунтазам маводи 
ҷолиб, саривақтӣ ва ба талаботи 
аудитория мувофиқ пешниҳод 
кард.

- Оё рӯзнома дар шароити 
рақобат бо расонаҳои рақамӣ 
метавонад мавқеи худро нигоҳ 
дорад?

- Ба фикрам, метавонад. Ал-
батта, ҳоло дастрасӣ ба иттилоъ 
нисбат ба пеш хеле осон шуда-
аст. Одамон хабарҳоро тавассути 
телефон ва шабакаҳои иҷтимоӣ 
зуд мегиранд. Аммо рӯзнома 
низ имкониятҳои худро дорад. 
Он метавонад маводи муфассал, 
мақолаҳои таҳлилӣ, очеркҳо ва 
матолиби адабиву фарҳангиро 
пешниҳод кунад. Муҳим он аст, 
ки мо ба хонанда маводи босифат 
диҳем. Агар мавод ба зиндагии 
ӯ иртибот дошта бошад ва ма-
съалаҳои муҳимро бозгӯ кунад, 
рӯзнома ҳамеша хонандаи худро 
пайдо карда метавонад. Дар ба-
робари ин, бояд муҳтавои сомона 
ва шабакаҳои иҷтимоиро такмил 
диҳем, то хонандагон новобаста 
аз он ки аз кадом восита истифо-
да мекунанд, ба маводи «Овози 
тоҷик» дастрасӣ дошта бошанд.

- Дар бораи норасоии кадрҳои 
ҷавон дар редаксия ишора кар-
дед. Сабаби асосӣ чӣ аст? Маош, 
шароити зиндагӣ дар пойтахт ё 
омилҳои дигар?

- Маош яке аз омилҳост. Рӯз-
нома дар Тошканд ҷойгир аст ва 
пайдо кардани кадрҳои ҷавон 
дар ин шаҳр осон нест. Барои 
ҷавононе, ки аз минтақаҳои ди-
гар меоянд, масъалаи манзил ва 
иҷора низ мушкили ҷиддӣ ме-
бошад. Агар мутахассиси ҷавон 
аз вилоят ба Тошканд ояд, бояд 
ҳам ҷойи кор ва ҳам шароити 
зиндагии худро таъмин кунад. 
Ин барои бисёриҳо душвор аст. 
Бо вуҷуди ин, солҳои охир ҷа-
вонон ба редаксия омадаанд ва 
мо кӯшиш мекунем, ки онҳоро 
омӯзонем ва таҷрибаашонро 
зиёд кунем. 

(Давомаш дар сањ. 13)

- Беш аз ду ҳазор нусха. 
Рӯзнома бо дастгирии Ҳуку-
мати Ӯзбекистон чоп ва рой-
гон паҳн мешавад. Асосан ба 
муассисаҳои таҳсилоти миёна 
ва олӣ, ҷамоатҳои шаҳрвандон 
ва марказҳои миллӣ расонида 
мешавад. Барои ин рӯйхати 
муайян дорем ва мекӯшем, ки 
рӯзнома ба дасти хонандагон 
расад. Тақсимоти ройгон беш-
тар минтақаҳои тоҷикнишин, 
аз ҷумла вилоятҳои Сурхандарё, 

Рӯзноманигор Усмон Раҳимзода ҳангоми мусоҳиба бо  сармуҳаррири рӯзномаи 			 
«Овози тоҷик» Шерпӯлод Вакилов дар шаҳри Тошканд

ОМӮЗИШИ ЗАБОНИ 
ТОҶИКӢ БА ФАРЗАНДОН

Шариф (1948), Анвар (1952) 
ва Рустам (1961) аз издивоҷи 
аввалини устод Муҳаммадҷон 
Шакурӣ бо хонуми рус Клав-
дия Василевна Луканина (1922-
2011) - омӯзгори риёзии макта-
би миёна ба дунё омадаанд. Аз 
нақли Муҳаммадҷон Шакурӣ 
дар бораи тарбияи фарзандон 
(дар китоби «Ҳикоятҳои оканда 
аз ҳаёт» (ба саъйи Д. Қурбонӣ, 
2014)) ба дарки расои фарораф-
ти маънавии муҳити тарбиявие 
раҳ меёбем, ки дар он се фар-
занди олим ба воя расида ва 
камолоти илмӣ ёфтаанд. Ровӣ 
ин ҷо чун падаре сухан гуфта, 
таҷрибаи хонаводагиашро бо 
ҷузъиёти зинда ва баёни хос ба 
ёд овардааст. 

Аз ин шарҳ бармеояд, ки 
дар муҳити Душанбе кӯдакони 
тоҷик дар кӯча, кӯдакистон ва 
мактаб бештар бо забони русӣ 
рӯ ба рӯ шуда, омӯзиши тоҷикӣ 
кори чандон осон набуд. Дар 
хонавода модар бо ин фарзан-
дон ба русӣ суҳбат мекарду бо 
падар ба тоҷикӣ. Падар дар ҳа-
мон шароити маҳдудияти замон 
ва бартарии муҳити русзабон 
бо вуҷуди серкорӣ ва норасоии 
вақт кӯшидааст, ки бо фарзан-
донаш тоҷикӣ гуфтугӯ намояд 
ва дарсҳои мактабии русиро 
бо истифода аз китобҳои дар-
сии ибтидоӣ ба тоҷикӣ такрор 
созад. Ҳатто ҳисобро бо исти-
лоҳоти тоҷикӣ омӯзонида, фар-

зандон мафҳум ва истилоҳоти 
фанниро низ ба тоҷикӣ аз худ 
кардаанд. Ӯ шароит фароҳам 
кард, то фарзандон на танҳо 
дар гуфтугӯи рӯзона, балки дар 
фарогирии донишҳои дигар 
низ аз забони тоҷикӣ истифо-
да кунанд. Ин талошҳои ҷиддӣ 
барои дар муҳити хонаводагӣ 
густариш додани корбурди 
забони модарӣ равона шуда 
буданд ва чунин таҷрибаи кам-
назир хуб нишон медиҳад, ки 
барои соҳибхона ва аҳли хона-
вода забони модарӣ ҷузъи пар-
вариши хонаводагӣ ва масъули-
яти фарҳангӣ низ будааст. 

ТАСМИМИ РУСТАМ 

Бо вуҷуди ин, ҷолиб аст, 
ки устод Шакурӣ тамоми ин 
натиҷаро ба талоши хонавода 
нисбат надода, аз шавқу майли 
вежаи фарзандонаш низ дарак 
дода ва дар роҳи хубомўзии 
забони тоҷикӣ ба онҳо сипос 
изҳор кардааст. Чунин муно-
сибат дар роҳи омӯзиш имкон 
фароҳам овард, ки фарзандон 
ба донишу мутолиа майли беш-
тар пайдо кунанд. Ин муҳити 
хонаводагӣ ба онҳо заминаи 
дарки меросбарӣ фароҳам овар-
да, аммо идомаи роҳи фарорафт 
ба дониш ва интихоби тахассус 
ба иродаи худи онҳо шакл ги-
рифтааст.  Як ҷузъиёти муҳим 
ба писари хурдӣ Рустам дахл 
дорад, ки аз хурдӣ бо ду забон 
суҳбат мекард ва дар мактаби 
ибтидоии тоҷикӣ меомӯхт. Вақ-

миниатюраҳои онро ҳадафи кор 
қарор дод. Ба гуфтаи Шакурӣ, 
Шариф «Шоҳнома»-и Фир-
давсиро се дафъа аз аввал то 
ба охир хонда, аз луғатномаҳо 
истифода бурда ва ба ин васила 
забони форсӣ омӯхт. Ӯ пайваста 
гирифторӣ ба омӯзиши таърихи 
санъату фарҳанги исломӣ дошт. 
Дар пажӯҳишҳои ӯ масъалаи об-
раз, рамз ва тасвири инсон дар 
ҳунари исломӣ мавқеи назаррас 
дорад. Китоби «Образи инсон 
дар ҳунари исломӣ» (Маскав, 
2004) ба тафсири вежагиҳои 
тасвири инсон дар муҳити 
фарҳангии исломӣ бахшида 
шудааст. Шариф дар баробари 
ин ба санъати асримиёнагии 
Эрон ва робитаи анъанаҳои ада-
бӣ бо тасвирҳои бадеӣ таваҷҷуҳ 
карда, ки ин самти таҳқиқ низ 
ба омӯзиши мероси фарҳангии 
Шарқ пайванд дорад. 

САРНАВИШТИ АНВАР

Ин нақли устод Шакурӣ дар 
бораи Анвар ҷолиб аст, ки ӯ 
дар кӯдакӣ аз тоҷикӣ камтар 
баҳравар шуд, зеро падар дар 
давраи забонбарории ӯ як сол 
дар Маскав қарор дошт ва 
имконияте, ки барои дигар 
фарзандон пеш омад, барои 
ӯ ғайриимкон гардид. Аммо 
баъдтар Анвар ба таври му-
стақилона забони тоҷикиро 
омӯхт. Ин нукта махсусан ар-
зишманд аст, зеро ҳам муш-
кили ибтидоӣ ва ҳам кӯшиши 
шахсии ӯро нишон медиҳад. 
Анвар Шукуров намояндаи 
равияи дигар - илмҳои дақиқ 
ва табиатшиносӣ, профессори 
гидродинамикаи астрофизик 
дар Донишгоҳи машҳури Ню-
касл буда, масъалаҳои муҳити 
байни ситораҳо, майдонҳои 
магнитии галактикаҳо ва ра-
вандҳои физикии дохили 
онҳоро таҳқиқ кардааст. Ин 
гуногунии роҳҳои илмӣ баён-
гар аст, ки мероси як хонаво-
даи зиёӣ ҳатман дар интихоби 
касби яксон ё пайравии фар-
зандон аз соҳаи фаъолияти 
падар ба намоиш намеояд. 
Эҳтимол, муҳимтар аз ҳама, 
қонунияти муҳитест, ки дар 
он шавқи мустақил ба дониш, 
ҷустуҷӯ ва пажӯҳиш қадр ме-
шавад. 

ТАРҶУМАИ “РӮЗНОМА”

Яке аз вежагиҳои ин хона-
водаи зиёӣ пайванди амиқ ба 
мероси фарҳангӣ ва масъули-
яти нигаҳбониву муаррифии 
он мебошад, ки дар корномаи 
Рустам Шукуров дар тарҷумаи 
англисии «Рӯзнома»-и Садри 
Зиё таҷассум ёфтааст.

Шарифҷон Махдуми Садри 
Зиё (1867-1932) - падари Муҳам-
мадҷон Шакурӣ ва бобои Ша-
риф, Анвар ва Рустам Шукуров 
ва яке аз равшангарони муҳити 
фикрӣ ва адабии Бухорои охири 
садаи XIX - оғози садаи XX буда, 
ин «Рӯзнома» манбаи баарзиш 

барои шинохти густардаи ҳаёти 
сиёсӣ-иҷтимоӣ ва адабии Бу-
хорост. Дар он зиндагии аҳли 
илму адаб, муносибатҳои иҷти-
моӣ ва дигаргуниҳои замон аз 
назари ширкатдори бевоситаи 
он давра инъикос ёфтаанд.

«Рӯзнома» соли 2003 дар 
Эрон бо ёрмандии Фарҳан-
гистони забону адаби форсӣ 
ва раҳбари он Ғуломалӣ Ҳад-
доди Одил ва чандин шахси-
яту муҳаққиқи дигар ба нашр 
расид. 

Дар ин миён масъалаи тарҷу-
маи англисии «Рӯзнома» ба ми-
ён омада ва ба шаҳодати Ша-
курӣ, дар оғози даҳаи 90-уми 
садаи XX аз муҳаққиқи амри-
коӣ, тарғибгари адабиёти муо-
сири Осиёи Марказӣ ва тарҷу-
мони «Мунозира»-и Фитрат ба 
англисӣ Эдвард Олворт нома 
гирифтааст, ки мехост «Рӯзно-
ма»-и Садри Зиёро ба забони 
англисӣ низ ба табъ расонад. 

Тарҷумаи англисӣ ба зиммаи 
Рустам Шукуров гузошта шуд. 
Ӯ дар иҷрои ин кор панҷ сол 
заҳмати сахте кашид ва падар 
ба ӯ зимни қиёсу муқобалаи 
тарҷума бо матни асл ва шарҳу 
тафсири ибораҳои душвор ёрӣ 
расонидааст. Мулоқотҳои онҳо 
дар Маскав ва Душанбе дар 
тайи солҳои 1997-2000 дарак 
медиҳанд, ки ин кор ҳам заҳ-
мати мустақилонаи тарҷумон 
ва ҳам таҷрибаи матншиносии 
падарро талаб кардааст.  Ҳамин 
тавр, асар ба забони англисӣ дар 
нашриёти академии Лейден ва 
Бостон бо унвони «Зиндагино-
маи зиёии бухороӣ: Рӯзномаи 
Муҳаммадшариф Садри Зиё» 
ба табъ расид, ки ба он панҷ 
сарсухан, тавзеҳот, харитаи са-
фарҳо ва хронологияи зиндагии 
муаллиф афзуда шудаанд. Бо ин 
тарҷума яке аз сарчашмаҳои 
муҳими таърихи Бухоро барои 
пажӯҳишгарони хориҷӣ дастрас 
гардид.

НАМУНАИ ИБРАТ

Комёбиҳои илмии устод 
Шакурӣ бо ин се фарзанди 
донишманд аз дарки комили 
асолати меросбарӣ, таҳсил, 
муҳити донишгоҳӣ, роҳнамо-
ии устодон, талошҳои шахсӣ, 
имконияти илмии замона да-
рак медиҳад. Шавқу кӯшиши 
онҳо гувоҳи он аст, ки май-
ли мустақилона ба донишу 
иродаи шахсӣ дар ташаккули 
роҳи илмии ҳар кадом нақши 
муҳим доштааст. Хонадони 
Шакурӣ ба зиёиёни тоҷик 
намунаи ҷолиби ибрат аст, ки 
ба назари банда, аз доираи ко-
мёбии касбии се фарзанди як 
донишманд фаротар меравад 
ва ба масъалаи моҳияти сун-
нати зиёӣ, тарзи интиқоли он 
аз насл ба насл ва муносибати 
мерос бо истиқлоли фикрии 
инсон пайванд меёбад. 

Субҳони АЪЗАМЗОД,
адабиётшинос

Ба ифтихори 100-солагии академик Муҳаммадҷон Шакурии Бухороӣ ва 65-солагии муаррихи варзида Рустам Шукуров

ШАКУРИЊО
Пайванд ба мероси гузашта ва талош барои оянда

АКАДЕМИК МУҲАММАДҶОН ШАКУРИИ БУХОРОӢ УМРЕ 
БА ТАҲҚИҚИ ЗАБОН ВА АДАБИЁТИ ФОРСИИ ТОҶИКӢ 
ШУҒЛ ДОШТ, АММО СЕ ПИСАР БА РОҲИ ДИГАРИ ИЛМ 
РАФТАНД. ШАРИФ ШУКУРОВ БА ОМӮЗИШИ САНЪАТУ 
ФАРҲАНГИ ИСЛОМӢ РӮ ОВАРДАВУ АНВАР ШУКУРОВ 
ДАР АСТРОФИЗИКА БА КАМОЛ РАСИД, РУСТАМ 
ШУКУРОВ ТАЪРИХИ ВИЗАНТИЯ ВА ПАЙВАНДҲОИ 
ГУНОГУНИ ШАРҚУ ҒАРБРО САМТИ ПАЖӮҲИШ ҚАРОР 
ДОД. ДАР МЕҲВАРИ АСОСИИ ИН СЕ РОҲИ БАРГУЗИДАИ 
ФАРЗАНДОНИ ИН ХОНАВОДА ДОНИШ, ЗАБОН ВА 
МУТОЛИА ҶОЙГОҲИ ХОС ДОШТААСТ.

те ӯ дар курси севуми Дониш-
гоҳи давлатии Маскав таҳсил 
мекард, ба падараш хабар дод, 
ки ба тарҷумаи рисолаи фал-
сафии асри XIII аз тоҷикӣ ба 
русӣ машғул аст. Устод Ша-
курӣ нахуст бо нигаронӣ аз 
таъсири ин кор ба рафти дарсу 
имтиҳонҳои писар пурсид, ки 
тарҷумаро кӣ ба ӯ супурдааст? 
Маълум гардид, ки Рустам ин-
ро дар вақтҳои фориғ аз хониш 
анҷом медиҳад.

Барои падар муҳим он буд, 
ки шавқи ҷӯшони илмии писар 
барои тарҷума ба раванди таҳ-
сили асосии ӯ халал нарасонад. 
Дар ин гуфтугӯ на талоши падар 
барои маҷбур кардани писар ба 
идомаи роҳи худ эҳсос меша-
вад ва на хоҳиши писар барои 
истифода аз номи падар. Ҳама 
рухдод табиӣ ба назар мерасанд. 
Он чизе, ки мебинем, муноси-
бати падару писарест, ки дар он 
донишу масъулияти шахсӣ ба 
ҳам пайвастаанд. Роҳи баъдии 
Рустам Шукуров ин ҷузъиёти 
ҷавҳари хонаводагиро боз ҳам 
бештар маънои хосатаре мебах-
шад. Ӯ яке аз самтҳои муҳиму 
зарурии илми таърихнигории 
асрҳои миёна - омӯзиши Визан-
тия ва робитаҳои он бо ҷаҳони 
Шарқро барои худ интихоб на-
муд. Китоби «Туркҳои Визан-
тия. 1204-1461» (2016) ба таъ-
рихи ҳузури ин қавм дар муҳити 
византӣ ва таъсири ҳамдигарии 
фарҳангҳо бахшида шудааст. 

РОҲИ ИЛМИИ ШАРИФ

Роҳи илмии Шариф Шуку-
ров, ки номаш ба ифтихори бо-
бояш буда, ӯ ҳам фарзандашро 
ба ифтихори бобокалонаш Оят 
гузоштааст, аз назари мавзуъ 
бо фаъолияти Рустам фарқ ме-
кунад. Ӯ пас аз дохил шудан ба 
аспирантураи Институти шарқ-
шиносии Академияи илмҳои 
Тоҷикистон ба нигоргариҳои 
«Шоҳнома» рӯ оварда, таҳқиқи 

Тарҳҳои мазкур барои онҳое 
муфиданд, ки мехоҳанд хона ё 
хоҷагии худро қисман ё пур-
ра бо барқи офтобӣ таъмин 
кунанд. Дар онҳо на танҳо 
ҷойгиршавии панелҳо, балки 
талаботи лоиҳавӣ ва фаннӣ, 
тарзи пайваст кардани таҷҳи-
зот ва масъалаҳои бехатарӣ дар 
назар гирифта шудаанд.

ОЁ БАРОИ НАСБ 
ИҶОЗАТНОМА ЛОЗИМ 

АСТ?
Барои насби панелҳои офто-

бӣ бо мақсади истифодаи шахсӣ 
иҷозатномаи махсус талаб кар-
да намешавад. Аммо ин маънои 
онро надорад, ки панелҳоро бе 
риояи талаботи техникӣ насб 
кардан мумкин аст. Муҳимта-
рин шарт таъмини бехатарии 
барқӣ ва истифодаи таҷҳизоти 
босифат гуфта мешавад.

Вазорат тавсия медиҳад, ки 
таҷҳизот бо ҳуҷҷатҳои расмӣ 
харидорӣ шуда, насби он ба 
мутахассисони соҳибтаҷриба 
супурда шавад. Ин махсусан 
барои системаҳои пуриқтидо-
ре муҳим аст, ки бо шабакаи 
умумии барқ ҳамзамон кор 
мекунанд.

Барои панелҳое, ки танҳо 
эҳтиёҷоти худи хонаводаро 
таъмин мекунанд ва ба шабака 
нерў намефиристанд, тартиб 
осонтар аст. Дар чунин ҳолат 
соҳиби таҷҳизот бояд таш-
килоти масъули шабакаро аз 
насби дастгоҳ огоҳ намояд.

НЕРӮИ ЗИЁДАТӢ КУҶО 
МЕРАВАД? 

Аз соли 2026 дар Тоҷикистон 
қоидаҳои нави ворид кардани 
нерӯи аз манбаъҳои барқарор-
шаванда истеҳсолшуда ба систе-
маи энергетикӣ амал мекунанд. 
Ин қоидаҳо бо қарори Ҳукумати 
Тоҷикистон аз 1-уми июли соли 
2026, №449 тасдиқ шудаанд.

Барои хонаводаҳо ва соҳиб-
кории хурд, ки нерӯгоҳи офто-
бии то 15 кВт доранд, тартиби 
содашуда пешбинӣ шудааст. 
Агар соҳиби хона хоҳиш кунад, 
ки нерӯи зиёдатии истеҳсол-
шуда ба шабакаи умумӣ ворид 
шавад, гирифтани шартҳои 
техникӣ зарур мегардад.

Дар чунин ҳолат ҳисоб-
кунаки дуҷониба насб карда 
мешавад. Ин дастгоҳ ду ни-
шондиҳандаро алоҳида са-
бт мекунад: чӣ қадар нерӯ аз 

ПАНЕЛЊОИ ОФТОБӢ ДАР ХОНАЊО
чӣ гуна насб кунем ва барқи зиёдатиро чӣ тавр фурӯшем?

ВАЗОРАТИ ЭНЕРГЕТИКА ВА ЗАХИРАҲОИ 
ОБИ ТОҶИКИСТОН ДАР ҲАМКОРӢ БО ҶСК 
«СИСТЕМАВТОМАТИКА» ВА ПАЖӮҲИШГОҲИ ЛОИҲАКАШИИ 
«НУРОФАР» ТАРҲҲОИ НАМУНАВИИ НЕРӮГОҲҲОИ БАРҚИ 
ОФТОБИРО БАРОИ ХОНАҲОИ ИСТИҚОМАТӢ ТАҲИЯ 
КАРДААСТ. ТИБҚИ МАЪЛУМОТИ РАСМӢ, СЕ ШАКЛИ 
АСОСИИ НАСБ ПЕШНИҲОД МЕШАВАД: НЕРӮГОҲИ 5 КВТ 
БАРОИ БОМИ ХОНА, НЕРӮГОҲИ 15 КВТ БАРОИ БОМИ 
ҲАМВОР ВА НЕРӮГОҲИ 15 КВТ БАРОИ ҚИТЪАИ ЗАМИНИ 
НАЗДИ ХОНА. ИН ТАРҲҲО РӮЗИ 1-УМИ ОКТЯБРИ СОЛИ 
2026 ДАР СОМОНАИ ВАЗОРАТ НАШР ШУДАНД.  

шабака гирифта шудааст ва чӣ 
қадар нерӯ аз панели офтобӣ 
ба шабака баргардонида шу-
дааст. Ҳамин механизм имкон 
медиҳад, ки баҳисобгирии му-
тақобилаи барқ анҷом дода ва 
нерӯи зиёдатӣ мутобиқи шарт-
нома ба шабака фурӯхта шавад.

Барои таҷҳизоти то 15 кВт, 
дар сурати риоя шудани та-
лаботи муайян, пайвастшавӣ 
метавонад ройгон анҷом дода 
шавад. Хароҷоти насби ҳисоб-
кунаки дуҷониба низ ба дӯши 
ташкилоти таъминкунандаи 
барқ гузошта мешавад. Қои-
даҳои амалкунанда ба пай-
вастшавии нерўгоҳҳои хурди 
офтобӣ ва фурӯши нерӯи зи-
ёдатӣ заминаи ҳуқуқӣ фароҳам 
овардаанд.  

САБТИ ҲАТМӢ ДАР 
ФЕҲРИСТИ ЭЛЕКТРОНӢ

Вазорати энергетика ҳамза-
мон тартиби пешбурди феҳри-
сти электронии истеҳсоли 
нерӯи барқи маҳаллиро нашр 
кардааст. Дар ин феҳрист маъ-
лумот дар бораи ҷойгиршавии 
дастгоҳ, иқтидор, навъи нерӯ-
гоҳ, соли ба истифода додан, 
батареяи захиравӣ ва ҳолати 
техникии он ворид карда ме-
шавад. Дастгоҳҳо вобаста ба 
тарзи истифода ба гурӯҳҳо 
ҷудо мешаванд. Агар нерӯгоҳ 
тамоман мустақил бошад ва 
ба шабака пайваст нашавад, 
тартиби он содатар аст. Барои 
нерӯгоҳҳое, ки бо шабака ҳам-
замон кор мекунанд, талаботи 
техникӣ бештар аст. Аз ҷумла, 
муҳофизат аз «реҷаи ҷазиравӣ», 
мувофиқати инвертор ва дигар 
таҷҳизот, инчунин мавҷудия-
ти ҳисобкунаки дуҷониба аҳа-
мияти махсус дорад. Ҳангоми 
санҷиш нозирон метавонанд 
намуди умумии нерӯгоҳ, па-
нелҳо, инвертор ва нуқтаи пай-
вастшавиро сабт кунанд. Барои 
баъзе гурӯҳҳои нерӯгоҳҳои ба 
шабака пайваст санҷиши даврӣ 
низ пешбинӣ шудааст.

ЧАРО 5 ВА 15 КВТ?

Иқтидори 5 кВт барои як хо-
наи маъмулӣ метавонад қисми 
назарраси талаботи рӯзонаи 
онро таъмин кунад, бахусус 
агар таҷҳизоти сермасраф зи-
ёд набошад. Нерӯгоҳи 15 кВт 
бошад, барои хонаводаҳои ка-
лон, хонаҳои дорои таҷҳизо-
ти барқии бештар, хоҷагиҳои 
хурд ё соҳибкории хонагӣ му-

вофиқтар аст.
Аммо интихоби иқтидор 

бояд аз рӯйи масрафи воқеӣ 
сурат гирад. Агар хона дар як 
моҳ нерӯи нисбатан кам исти-
фода кунад, насби системаи 15 
кВт метавонад зиёдатӣ бошад. 
Баръакс, агар гармидиҳӣ, об-
гармкунӣ, насос, кондитсио-
нер ё таҷҳизоти истеҳсолӣ аз 
барқ кор кунанд, иқтидори 
бештар зарур мешавад.

ТАВАҶҶУҲ БА НЕРӮИ 
ОФТОБӢ

Рушди нерӯи офтобӣ ба яке 
аз самтҳои сиёсати энергети-
кии кишвар табдил ёфтааст. 
Дар маҷлиси Ҳукумати Тоҷи-
кистон моҳи ноябри соли 2025 
масъалаи насби панелҳои оф-
тобӣ дар хонаҳои мардум ва 
пайваст кардани онҳо ба ша-
бакаҳои барқии кишвар мах-
сус мавриди омӯзиш қарор 
гирифт. Ҳамзамон, дар Барно-
маи рушди соҳаи энергетикаи 
барқӣ барои солҳои 2026-2030 
истеҳсоли 1500 МВт нерӯ аз 
ҳисоби энергияи офтобӣ пеш-
бинӣ шудааст.

Дар Паёми Президенти 
Тоҷикистон низ гуфта шуд, 
ки талаботи дохилӣ ба нерӯи 
барқ то соли 2030 нисбат ба 
соли 2025 тақрибан 31 дарсад 
бештар мешавад. Аз ин рӯ, ҳам 
бунёди иқтидорҳои нав ва ҳам 
сарфакорона истифода бур-
дани нерӯ аҳаммияти калидӣ 
пайдо мекунад.  Дар ҳамин 
замина, тарҳҳои намунавии 
5 ва 15 кВт метавонанд барои 
шаҳрвандон роҳи равшантар ва 
бехатартари гузариш ба нерӯи 
офтобиро фароҳам созанд. 
Муҳим он аст, ки пеш аз ха-
риди панелҳо масрафи хона, 
ҷойи насб, ҳолати бом, имко-
ни пайвастшавӣ ба шабака ва 
талаботи техникӣ дуруст ҳи-
соб карда шаванд. Танҳо дар 
ин сурат панели офтобӣ на як 
харҷи иловагӣ, балки сармоя-
гузории дарозмуддат ба таъми-
ноти устувори барқ мешавад.

Д. ҚОДИРПУР

ЛОИЊАИ НАМУНАВЇ (ВАРИАНТ №1)

ЛОИЊАИ НАМУНАВЇ (ВАРИАНТ №2)

ЛОИЊАИ НАМУНАВЇ (ВАРИАНТ №3)

Системаи фотоэлектрикии офтобӣ бо иқтидори насбшудаи 15 
кВт, ки дар боми ҳамвори хонаи истиқоматии хусусӣ ҷойгир 
карда мешавад. 

Системаи фотоэлектрикии офтобӣ бо иқтидори насбшудаи 15 
кВт, ки дар қитъаи замини хонаи истиқоматии хусусӣ ҷойгир 
карда мешавад.   

Системаи фотоэлектрикии офтобӣ бо иқтидори насбшудаи 5 кВт, 
ки дар боми хонаи истиқоматии хусусӣ ҷойгир карда мешавад.

Ташнаи оби 
Зарафшонам

Хоњам умре соф бинам осмони ишќро,
Корвони мењр хоњам сорбони ишќро.

Васфи ишќи покро њарчанд гуфтандї зиёд,
Нав ба нав хоњам сурудан достони ишќро.

Меваи парвардаи ў лаззати дунё дињад,
Давлати дунё бихоњам боѓбони ишќро.

Чун азоби дурию њиљрон надорад интињо,
Дар сафар умре бубинам корвони ишќро.

Одамї пирї пазирад љовидон монад љањон,
Нављавонии љањон хоњам замони ишќро.

***
Ташнаи оби Зарафшонам њанўз,
Ошиќи моњи Бадахшонам њанўз.

Дар барору нобарорї рањ ба рањ,
Њамдами андўњу армонам њанўз.

Гарчї бигзашт биступанљ аз умри ман,
Тифли домангири гирёнам њанўз.

Марди роњи кишвари зебои ишќ,
Интизори роњи корвонам њанўз.

Ташналаб пазмони кўњсори баланд,
Муддате дар  Дарѓу-Каздонам њанўз.

Ишќи аввал рафту ман бо ёди ў,
Дар дили дарёи њиљронам њанўз.

ОМЎХТАМ

Ташнагї бурдан зи абри навбањор,
Сўхтан аз лолазор омўхтам.
Сабру тоќатро зи кўњсори баланд,
Изтироб аз чашмасор омўхтам.

Софию бебокї пеши дўстон,
Ман зи оби чашмасор омўхтам.
Одамиятро чу илми зиндагї,
Аз гузашти рўзгор омўхтам.

ОН ШАБЕ

Он шабе, ки бо сари пуринќилоб,
Он шабе, ки бо дили пурорзў.
Аз миёни тўдаи исторагон,
Наљми бахтамро намудам љустуљў,
Боз хоњам, ки расад.

Он шабе, ки њарду дар субњи вафо,
Роз мегуфтем дар зери дарахт.
Сархушу сармаст аз љоми висол,
Шод будем аз тулўи субњи бахт,
Боз хоњам, ки расад.

Ман намеёбам, намеёбам, дареѓ,
Он шаби домони сањроро нигор.
Мондааст дар косаи испеди мањ,
Њамчу рўзи нек умре ёдгор…

***
Якеро зиндагї болонишин кард,
Дигарро ташнаи соњилнишин кард.
Якеро ёри зебо дар бараш дод,
Дигар оворааш то Њинду Чин кард.

***
Сањар хуршеди ховар аз паси кўњ,
Бурун омад ба дарду њасрату ѓам.
Дареѓо, гуфт, зиштон бешуморанд,
Шумори некбахтон мешавад кам.

Махсум Олимӣ моҳи ок-
тябри соли 1956 дар деҳаи 
Каздони ноҳияи Айнӣ ба 
дунё омадааст. Кӯдакии ӯ 
дар водии Зарафшон, дар 
муҳити одии кӯҳистон гуза-
штааст. Мегӯянд, ки ҳанӯз 
дар мактаб шеърро бо як 
бор шунидан аз бар мекард 
ва баъзан ба шеърҳои хон-
дааш мисраъҳои худашро 
ҳамроҳ менамуду ба дигарон 
мехонд. 

Аввалин шеъри Махсум 
бо номи «Салом, модар» со-
ли 1975 дар рӯзномаи ноҳи-
явии «Меҳнат» чоп шудааст. 
Худи ӯ баъдтар гуфта буд, 
ки аз солҳои мактабӣ шеър 
менавишт, вале барои нашр 
шитоб намекард. Яъне аз 
оғоз нисбат ба худаш сахт-
гир буд.

Аввал дар риштаи барқ 
таҳсил кард, аммо зиндагӣ 
ниҳоят ӯро ба роҳи аслиаш, 
яъне адабиёт овард. Бо даст-
гирии устодон ба Институ-
ти адабии ба номи Мак-
сим Горкийи Маскав роҳ 
ёфт. Дар он ҷо бо адабиёти 
халқҳои гуногун, назарияи 
шеър ва тарҷума ошно шуд. 

Соли 1984 таҳсилро хатм 
карда, ба Душанбе баргашт. 
Ҳамнишинӣ бо устодон 
Қутбӣ Киром, Мастон Ше-
ралӣ, Лоиқ, Гулназар ва ди-
гар шоирон барои ӯ мактаби 
дигар буд.Нахустин маҷмӯаи 
ашъори Махсум Олимӣ бо 
номи «Бӯи умед» соли 1985 
дар нашриёти «Ирфон» чоп 
шуд. Номи китоб ба ҷаҳони 
ботинии ӯ дар он рӯзгорон 
мувофиқ аст. Дар шеърҳо-
яш ғамгин аст, вале ноумед 
нест, аз ҷудоӣ мегӯяд, вале ба 
зиндагӣ дилгарм аст. Муҳа-
ббат яке аз мавзуҳои асосии 
ашъори ӯст. Дар яке аз шеъ-
рҳои ошиқонааш чунин ме-
нависад:

Туро мехоҳаму дунёи
 умед,

Туро мехоҳаму дунёи 
ҳасрат.

Туро мехоҳаму дарду 
ғами ишқ,

Туро мехоҳаму шӯри 
муҳаббат.  

Ин ҷо муҳаббат ҳамзамон 
«умед» ва «ҳасрат» аст. Ин та-
зод яке аз вижагиҳои шеъри 
ӯст. Ҷойи дигар ӯ худро бо 
Зарафшон муқоиса мекунад:

Хоҳам чун Зарафшон,
Пуршӯру пур зи туғён,
Ҳамрози дидаю дил,
Монам чу навҷавонӣ.  

Дар ҳамин чанд мисраъ 
табиати худи шоир низ дида 
мешавад: пуршӯр, беқарор, 
эҳсосӣ ва ҳамеша ҷавон.

Аммо Махсум танҳо шо-
ири шеърҳои ошиқона на-
буд. Дар шеъри ӯ тадриҷан 
дарди иҷтимоӣ низ қувват 
мегирад. Яке аз намунаҳои 
равшани ин рӯҳия масна-
вии «Тарси ман...» аст:

Тарси ман аз дарди 
бедард аст,

Тарси ман аз марди
 номард аст. 

Тарси ман аз маргу 
душман нест,

Тарси ман аз сели 
баҳман нест. 

Тарси ман аз ҷанги 
дунёист,

Тарси ман аз ёри 
ҳарҷоист.  

Ин шеър чанд сол қабл 
аз гирудорҳои солҳои 90 
навишта шудааст. Ҳамон 
замон шоир гӯё хатареро, 
ки баъдтар ҷомеаи Тоҷи-
кистонро фаро гирифт, 
пешакӣ эҳсос мекунад.

Дар ашъори Махсум 
Олимӣ инсонгароӣ низ 
ҷойгоҳи намоён дорад. Ба-
рои ӯ шеър бояд ба зинда-
гии одам хизмат кунад. Дар 
«То зинда ҳастам умре» ме-
гӯяд, ки мехоҳад ба ташна 
об, ба гурусна нон ва ба мӯр 
дона диҳад:

То зинда ҳастам умре,
Бар ташна косаи об,
Бар гушна пораи нон,
Бар мӯр дони гандум
Бидиҳам ба шодмонӣ.  

Махсум Олимӣ дар қо-
лаби ғазал, чаҳорпора, мас-
навӣ, рубоӣ ва дубайтӣ эҷод 
мекард. Дар маҷмӯаи «Пар-
вози нотамом» шеърҳои 
нотамомаш низ оварда 
шудаанд. Яъне ӯ то вопасин 
рӯзҳои умр дар ҷустуҷӯи 
шакл ва имкониятҳои то-
заи баён буд.

Ашъори Махсум Олимӣ 
дар Маскав ҳам чоп шуда 
буд. Аз ҷумла чанд шеъри 
ӯ дар «Правда» бо сарсу-
хани Вадим Дементев чоп 

шуда, Лев Ошанин низ ба 
истеъдоди ӯ баҳои баланд 
дода буд. Беш аз даҳ шеъ-
рашро Хосияти Зарафшонӣ 
ба оҳанг дароварда, солҳои 
охир чанд сарояндаи ди-
гар ба ашъори шоир оҳанг 
бастаанд.  

... Махсум Олимӣ дар 
айни авҷи камолоти эҷодӣ 
буд, ки Тоҷикистон ба 
ҷанги шаҳрвандӣ печид. 
Кишвар ноором ва ҳатто 
дар пойтахт зиндагӣ хатар-
нок буд. Тирамоҳи соли 
1992, рӯзи 24-уми октябр 
тири дайду Махсум Оли-
миро аз миён бурд... 

Чанд сол пеш, вақ-
те ба зиёрати оромгоҳи 
Махсум Олимӣ ба деҳаи 
Каздон рафта будам, аз 
фарзанди марҳум Шаҳри-
ёр, ки роҳи падарро дар 
ҷодаи адабиёт идома ме-
диҳад, пурсидам:

- Оё қотилони шоир пай-
до шуданд? Оё сабаби қатли 
ӯ маълум аст?

- Не,- гуфт Шаҳриёр,- 
чизе маълум нест...  

Дар рӯйи санги Махсум 
Олимӣ байте ҳаст: 

Аз кӯчаҳои холӣ, 
чун бигзарам хаёлӣ,

Тарсам, ки мекушандам
 як рӯз чун Ҳилолӣ. 

- Мисле, ки шоир марги 
худро пешгӯйӣ кардааст?,- 
гуфтам ба Шаҳриёр.

- Ҳамагӣ 23 рӯз пеш аз 
маргашон ин байтро на-
виштаанд,- гуфт Шаҳриёр.

Воқеан, “Парвози но-
тамом”-ро варақ мезанаму 
мебинам, ки солҳои охир, 
вазъияти кишвар ба рӯҳияи 
шоир бетаъсир намондааст.  
Мегӯяд:

 Агар фарзанди ман 
беман бимонад,

Чӣ бадбахте, 
чӣ бадбахте, ба дунёст. 

Ва дар шеъри дигар:
Бар сарам дар зиндагӣ

 санги зиёд андохтанд,
Санги рӯи қабри ман

 ҳамранг бо санги худ аст. 

Махсум Олимӣ дар яке 
аз шеърҳояш мегӯяд:

Будӣ агар гули ман 
дар боғи зиндагонӣ,

Як даста рӯйи қабрам 
гул мону пас дуо кун.  

М а х с у м  О л и м и р о 
“гулҳои зиндагӣ”-аш, ҳам-
сару фарзандонаш, пайван-
донаш, дӯстонаш фаромӯш 
накардаанд. Баъди марг 
ашъори ӯро фарзандаш 
Шаҳриёр ҷамъ овард ва со-
ли 2013 «Парвози нотамом» 
ба дасти хонанда расид. Со-
ли 2021 маҷмӯаи «Сарза-
мини ёдҳо» низ нашр шуд, 
ки хотираҳо, мусоҳибаҳо 
ва навиштаҳои дӯстону 
ҳамқаламони шоирро фа-
ро мегирад. Бузургдошти 
60 ва 65-солагии шоир бо 
шукӯҳу шаҳомат баргузор 
шуд ва қарор аст 70-со-
лагии марҳум низ таҷлил 
шавад. Муҳим он аст, ки 
шеъри шоирро бихонанд, 
тавре, ки худаш орзу дошт: 

Шеъри ман, 
эй тифли раҳомӯзи ман,

Роҳи ту ҳамвор, 
на шебу фароз.

Розиям худ бинам 
умри кӯтаҳе,

Лек хоҳам умри ту
 бошад дароз.  

Одил НОЗИР

ТАРСИ МАН АЗ МАРДИ НОМАРД АСТ  
Ёде аз шоири ҷавонмарг Махсум Олимӣ

ШОДРАВОН МАХСУМ ОЛИМӢ ЯКЕ АЗ ҚУРБОНИЁНИ 
ҶАНГИ ШАҲРВАНДИИ ТОҶИКИСТОН АСТ. Ӯ ШАХСИ 
СИЁСӢ ВА Ё НИЗОМӢ НАБУД; АЗ ГУРӮҲИ АДИБОНЕ НИЗ 
НАБУД, КИ БА СИЁСАТ ПАЙВАСТАНД ВА АҚИДАИ ИН Ё ОН 
ГУРӮҲРО ДАСТГИРИВУ ТАРҒИБ МЕНАМУДАНД; ҲАНӮЗ 
ҶАВОН БУД ВА ИМКОНУ ТАВОНИ ХАЛАЛ РАСОНИДАН БА 
КАСЕРО НАДОШТ... ВАЛЕ ҚУРБОНИ ТИРИ НОХАЛАФЕ 
ШУД. ТАВРЕ МЕГӮЯНД, БАЪД АЗ ОНЕ, КИ ҶАНГАЛ 
ОТАШ ГИРИФТ, ҲАМ ТАР МЕСӮЗАДУ ҲАМ ХУШК. 
ҲАМИН АСТ БАДБАХТИИ ҶАНГ, КИ НАФАРОНИ БЕГУНОҲ 
МЕФАВТАНД, МИСЛИ МАХСУМ ОЛИМӢ...

МУЪЉИЗАИ 
ГУЛИ БОБУНА 

ГУЛИ БОБУНА Ё РОМАШКА ЯКЕ АЗ 
ГИЁҲҲОИ МАШҲУРИ ШИФОБАХШ 
БА ШУМОР МЕРАВАД. АЗ ОН 
БЕШТАР ДАР ШАКЛИ ЧОЙ, 
ДАМХӮРДА Ё ОБҶӮШ ИСТИФОДА 
МЕКУНАНД. 

Бобуна дорои равғанҳои эфирӣ, флаво-
ноидҳо ва дигар моддаҳои фаъоли гиёҳӣ ме-
бошад, ки метавонанд таъсири оромбахш ва 
зиддиилтиҳобӣ дошта бошанд.

Чойи бобуна бештар барои ором кардани 
асаб, беҳтар шудани хоб ва сабук кардани но-
роҳатиҳои меъдаву рӯда истифода мешавад. 
Баъзе одамон онро ҳангоми дамиши шикам, 
халадарди сабук ва эҳсоси вазнинӣ дар меъда 
менӯшанд. Дамхӯрдаи бобуна инчунин ме-
тавонад барои ғарғараи даҳону гулӯ ҳангоми 
илтиҳоби сабук истифода шавад.

Дар тиби мардумӣ бобунаро барои шуста-
ни захмҳои сатҳӣ, гармбандӣ ҳангоми дарди 
буғумҳо ва ором кардани пӯсти ҳассос низ 
ба кор мебаранд. Дар осори тиби қадим, аз 
ҷумла дар навиштаҳои ба Абуалӣ ибни Сино 
мансуб бобуна ҳамчун гиёҳи муфид барои 
баъзе дардҳо ва ҳолатҳои илтиҳобӣ ёд шу-
дааст.Бо вуҷуди ин, бобунаро набояд давои 
ҳама бемориҳо шуморид. Он бештар ҳамчун 
воситаи ёрирасон истифода мешавад. Агар 
дард сахт бошад, таб, хунравӣ, аллергия ё 
нишонаҳои тӯлонӣ пайдо шаванд, бояд ба 
табиб муроҷиат кард. Ҳамчунин шахсоне, 
ки ба гиёҳҳои оилаи мураккабгулҳо аллергия 
доранд, бояд бобунаро бо эҳтиёт истифода 
баранд. Барои кӯдакон, занони ҳомила ва 
шахсоне, ки доруҳои муайян истеъмол меку-
нанд, пеш аз истифодаи мунтазам маслиҳати 
табиб беҳтар аст.

Ҳафтаи нав барои ҷад-
диҳо метавонад бо баъзе 
монеаҳо ва ҳолатҳои ногу-
вори ғайричашмдошт оғоз 
шавад. Кӯшиш кунед, ки ба 
корҳои муҳим бе омодагии 
кофӣ даст назанед ва дар 

ҷойҳои серодам ҳушёр бошед. Рӯзи ҷумъа ме-
тавонад барои шумо хушҳолӣ орад. 

Дар ин ҳафта далвҳо бояд 
бештар ба саломатӣ ва амни-
яти худ аҳаммият диҳанд. Аз 
корҳои хатарнок ва ҳолатҳое, 
ки метавонанд ба беҳбудии 
ҷисмониатон зарар расонанд, 
дурӣ ҷӯед. Аз рӯзи чоршанбе 
омадани меҳмон ба хонаатон 

пешбинӣ мешавад. 

Ҳафтаи нав барои ҳутҳо 
нисбатан мусоид мегузарад 
ва дар муқоиса бо дигарон 
метавонанд худро хушбахт-
тар эҳсос кунанд. Мушки-
лоти мавҷуда тадриҷан осон 
мешаванд ва агар мушкили 

наве ба миён ояд, зиракиву дурандешӣ барои 
ёфтани роҳи ҳал кумак мекунад. 

Барои мизонҳо ҳафтаи 
нав нисбат ба рӯзҳои гуза-
шта хуштару пурфайзтар 
хоҳад буд. Дар муносибатҳои 
ошиқона лаҳзаҳои хотирмон 
ва вохӯриҳои гуворо им-
конпазиранд. Намояндагони 

соҳаи санъат ва театр низ метавонанд ба дасто-
вардҳои нав ноил шаванд. 

Ҳафтаи оянда барои 
ақрабҳо давраи хубест, ки 
донишу ҷаҳонбинии худро 
васеъ намуда, ба омӯзиши 
забонҳои хориҷӣ ва корҳои 
фикрӣ машғул шаванд. Агар 
имкони сафар пайдо шавад, 
он метавонад таҷрибаи наву 

таассуроти ҷолиб бахшад. 

Дар ҳаёти қавсҳо ҳафтаи 
нав метавонад бо дигаргу-
ниҳои назаррас ва рӯйдодҳои 
ғайричашмдошт хотирмон 
гардад. Хислати пурҷӯшу 
хурӯшатон шуморо ба ҷу-
стуҷӯи саргузаштҳои нав во-
дор мекунад, аммо дар ҳар 

вазъият ҳушёриро аз даст надиҳед. 

Мизон
25.09 - 22.10

Ақраб
23.10 - 22.11

Қавс
25.11 - 21.12

Ҷаддӣ
22.12 - 20.11

Далв
21.01 - 19.02

Ҳут
20.02 - 20.03

Ҳафтаи пешомада барои 
ҳамалҳо пур аз ташвишу ҳо-
дисаҳои ногаҳонӣ мешавад. 
Рӯзҳои охири ҳафта вазъият 
метавонад тезутунд гардад. Кӯ-
шиш кунед, ки дар шабакаҳои 
иҷтимоӣ камтар фаъол бошед 

ва худро ба моҷароҳои нолозим ҷалб накунед. 

Ин ҳафта вақти муносибест, 
ки ба истироҳат, корҳои дӯстдо-
шта ва лаҳзаҳои гуворо бо назди-
кон бештар таваҷҷуҳ кунед. Агар 
аз кори кунунӣ норозӣ бошед, 
метавонед дар бораи раҳо шудан 
аз вазифаҳои дилгиркунанда фи-

кр кунед, аммо барои оғози кори нав шитоб накунед. 

Дар рӯзҳои наздик муно-
сибатҳои оилавии ҷавзоҳо 
метавонанд бо баъзе нофаҳ-
миҳо рӯ ба рӯ шаванд. Саба-
би баҳсу мунозираҳо эҳтимол 
масъалаҳои молиявӣ, муш-
килоти муносибатҳои шахсӣ 
ё ихтилофи назар дар идораи 

корҳои хона бошад. 

Ҳамал
21.03 - 20.04

Савр
21.04 - 21.05

Ҷавзо
22.05 - 21.06

Ҳафтаи нав барои сара-
тонҳо орому умедбахш ме-
гузарад. Масъалаҳое, ки қа-
блан вақти зиёд ва заҳмати 
фаровон талаб мекарданд, 
акнун осонтар ҳал меша-
ванд. Аз фурсат истифода 

бурда, корҳои нотамомро ба анҷом расонед. 

Барои асадҳо ҳафтаи 
серҳаракат ва пур аз им-
кониятҳо оғоз мешавад. 
Рӯзҳои мусоидро барои 
ҳалли масъалаҳои муҳи-
ми манзил, хариди калон, 
сармоягузорӣ ё ба роҳ 
мондани фаъолияти корӣ 

истифода баред.

Муваффақияти сунбулаҳо 
дар ҳафтаи нав аз он вобаста 
аст, ки то чӣ андоза корҳои ху-
дро дуруст ба тартиб меоранд. 
Агар саросема шуда, беандеша 
амал кунед, эҳтимоли ба вуҷуд 
омадани мушкилот зиёд ме-
шавад. 

Саратон
22.06 - 23.07

Асад
23.07 - 22.08

Сунбула
23.08 - 22.09

То чанд соли пеш сокинони 
шаҳри Кӯлоб ва ноҳияҳои атроф 
барои ташхисҳои мураккаб ё анҷом 
додани баъзе ҷарроҳиҳои муҳим 
маҷбур мешуданд ба Душанбе ё ҳат-
то хориҷи кишвар сафар кунанд. 
Имрӯз бошад, ин мушкил тадриҷан 
коҳиш ёфта, Кӯлоб ба яке аз мар-
казҳои муҳими тиббии минтақа 
табдил ёфтааст.

Яке аз дастовардҳои муҳим бу-
нёд ва ба истифода додани Марка-
зи вилоятии бемориҳои дил мебо-
шад. Марказ бо шароити муосири 
бистарӣ ва шуъбаи ангиография 
таъмин гардида, имкон медиҳад як 
қатор амалиётҳои мураккаби рагҳои 
хунгарди дил, аз ҷумла стенткунонӣ 
дар худи шаҳр анҷом дода шаванд. 
Ин имконият барои расонида-
ни ёрии таъҷилии кардиологӣ ва 
коҳиш додани хавфи оризаҳои бе-
мориҳои дилу раг аҳаммияти калон 
дорад.

Дар баробари ин, Беморхонаи 
клиникии вилоятии бисёрсоҳавии 
ба номи А. Ҳақназаров низ азна-
всозӣ шудааст. Шуъбаҳои эҳёгарӣ, 
ҷарроҳӣ, кӯдакона ва ташхисӣ бо 
таҷҳизоти муосир, аз ҷумла даст-
гоҳҳои назорати ҳолати беморон ва 
дефибрилляторҳо таъмин шудаанд.

Таҷдид танҳо бо муассисаҳои 

маркази шаҳр маҳдуд нашуда, 
деҳотро низ фаро гирифтааст. 
Дар ҷамоатҳои Даҳана ва Зиракӣ 
бунгоҳҳои нави тиббӣ сохта шуда, 
барои табибону ҳамшираҳои мин-
тақаҳои дурдаст борхалтаҳои мах-
суси тиббии сайёр дастрас гарди-
даанд. Бо истифода аз ин таҷҳизот 
фишори хун, сатҳи қанд ва оксиге-
ни хунро дар маҳали зисти беморон 
муайян кардан мумкин аст.

Навоварии дигар ворид намуда-
ни дастгоҳҳои муосири ултрасадо, 
аз ҷумла Consona N8 ва таҷҳизоти 
ширкати Mindray мебошад. Имко-
ниятҳои 3D, 4D ва эластография ба 
табибон имкон медиҳанд, ки нуқ-
сонҳои модарзодӣ ва бемориҳои 
узвҳои дохилиро бо дақиқии бештар 
ошкор намоянд. Ин технологияҳо 
махсусан дар гинекология, акушерӣ 
ва кардиология аҳаммияти калон 
доранд. Рушди лабораторияҳои дав-
латӣ ва хусусӣ низ ба беҳтар шудани 
сифати ташхис мусоидат кардааст. 

Дар самти ҳифзи саломатии мо-
дару кӯдак низ пешрафтҳо ба назар 
мерасанд. Маркази солимии репро-
дуктивии вилоятӣ бо таҷҳизоти му-
осири назорати ҳомилагӣ ва дигар 
воситаҳои зарурии тиббӣ таъмин 
гардидааст.

Ҳамзамон, ба масъалаи омода-

созии кадрҳо таваҷҷуҳи ҷиддӣ дода 
мешавад. Коллеҷи тиббии шаҳри 
Кӯлоб ба номи Р. Раҳмонзода бо 
синфхонаҳо ва лабораторияҳои 
таълимии муосир муҷаҳҳаз шуда, 
донишҷӯён метавонанд малакаҳои 
амалиро дар шароити ба воқеият 
наздик омӯзанд. Сохтмони хобгоҳи 
нави замонавӣ низ идома дорад.

Табибони Кӯлоб тавассути кур-
сҳои бозомӯзӣ ва таҷрибаомӯзӣ 
сатҳи касбии худро баланд мебар-
доранд. 

Яке аз самтҳои муҳим рақамику-
нонии соҳа мебошад. Гузариш ба 
бақайдгирии электронӣ ва кортҳои 
электронии беморон метавонад 
раванди хизматрасониро содатар 
намуда, дастрасии табибонро ба 
маълумоти тиббӣ тезонад.

Ҳамин тавр, маҷмӯи ин иқдомҳо 
нишон медиҳанд, ки соҳаи тан-
дурустии Кӯлоб дар роҳи рушди 
устувор қарор дорад ва ҳамаи ин 
дастовардҳо барои беҳтар намуда-
ни сифати хизматрасонии тиббӣ ва 
таҳкими эътимоди мардум ба тиби 
ватанӣ заминаи мусоид фароҳам 
меоранд.

Зулхумор ХАЛИЛОВА,
омӯзгори Коллеҷи тиббии 

шаҳри Кӯлоб

СОҲАИ ТАНДУРУСТИИ 
ШАҲРИ КӮЛОБ ДАР СОЛҲОИ 
ОХИР БА МАРҲАЛАИ НАВИ 
РУШДИ ТЕХНОЛОГӢ ВА 
СОХТОРӢ ВОРИД ГАРДИДА, 
СИМОИ ТИБИ ИН МИНТАҚАИ 
ҚАДИМИРО БА ТАВРИ 
НАЗАРРАС ДИГАРГУН 
СОХТААСТ. ДАР НАТИҶАИ 
НАВСОЗИИ ИНФРАСОХТОР, 
ВОРИД НАМУДАНИ 
ТАҶҲИЗОТИ МУОСИР ВА 
БАЛАНД БАРДОШТАНИ САТҲИ 
КАСБИИ МУТАХАССИСОН 
ДАСТРАСИИ АҲОЛӢ БА 
ХИЗМАТРАСОНИҲОИ 
БОСИФАТИ ТИББӢ БЕҲТАР 
ГАРДИДААСТ.

ЭЪТИМОДИ МАРДУМ БА ТИБИ ВАТАНЇ

15 ОКТЯБР
Дилбар Ќозиљонова (1946), 80-сола-

гии зодрўзи олими соњаи математика.

Рањмат Назрї (1951), 75-солагии 
зодрўзи Шоири халќии Тољикистон, 
дорандаи Љоизаи давлатии ба номи 
Рўдакї.

Камчин Чиллаев (1936-2025), 90-со-
лагии зодрўзи адабиётшинос.

16 ОКТЯБР
Абдуманнон Мавлонов (1931-1985), 

95-солагии зодрўзи олими соњаи њуќуќ.

Лев Рубтсов (1931), 95-солагии зодрў-
зи олими соњаи астрофизика.

Мирхон Саидов (1906-1990), 120-со-
лагии зодрўзи муаррих.

17 ОКТЯБР
Нуъмонљон Абдуњомидов (1951), 

75-солагии зодрўзи журналист.

Карим Давлат (1951), 75-солагии 
зодрўзи нависанда.

Инна Калиничева (1906-1968), 120-со-
лагии зодрўзи доктори илми тиб, про-
фессор, Ходими шоистаи илми Тољики-
стон.

Александр Прокофев (1906-1971), 
120-солагии зодрўзи доктори илми 
биологї, профессор.

18 ОКТЯБР
Амонбек Ќурбонбеков (1946), 80-со-

лагии зодрўзи доктори илми химия.

Мансур Муллољонов (1956), 70-сола-
гии зодрўзи наќќош.

Нафтулло Халфин (1921), 105-солагии 
зодрўзи доктори илми таърих, профес-
сор.

Иноятулло Њасанзод (1921), 105-со-
лагии зодрўзи файласуф.

19 ОКТЯБР
Наљмиддин Рањимов (1926), 95-сола-

гии зодрўзи Њофизи халќии Тољикистон.

Равшан Тўрабеков (1936-2004), 85-со-
лагии зодрўзи коргардони кино, Ходими 
шоистаи њунари Тољикистон.

20 ОКТЯБР
Юсуфљон Бобољонов (1951-2021), 

75-солагии зодрўзи мутриб-дойрадаст, 
Њунарпешаи шоистаи Тољикистон.

Амир Муродов (1936), 90-солагии 
зодрўзи олими соњаи тиб.

Ќурбони Муњаммадалї (1951), 75-со-
лагии зодрўзи мутарљим.

Эргаш Хоркашев (1951), 75-солагии 
зодрўзи шоир, фалаксаро.

21 ОКТЯБР
Марианна Фофанова (1921), 105-со-

лагии зодрўзи шоир, мутарљим, Корман-
ди шоистаи маданияти Тољикистон.

Мафтун Љўра (1951-2008), 75-сола-
гии зодрўзи шоири ўзбекзабони Тољи-
кистон, мутарљим.

Муъминљон Њалимов (1936-1984), 
90-солагии зодрўзи олими соњаи тиб.

МАВЛУДНОМА

Шахсиятњои таърихї, олимони 
варзида,  ходимони давлативу 

љамъиятї мавлуд доранд?  

ПЕШОПЕШ МОРО 
ОГОЊ КУНЕД!

Тел: 221-00-84

Аз идора

(Аввалаш дар сањ. 8)

Агар мутахассисони ҷа-
вони тоҷикзабонеро, ки ба 
фаъолияти рӯзноманигорӣ 
шавқ доранд, пайдо кунем, 
бо онҳо дар тамос мешавем 
ва барои ҳамкорӣ даъват ме-
намоем.

- «Овози тоҷик» дар баро-
бари масъалаҳои иҷтимоӣ ба 
адабиёт, фарҳанг ва ҳунар низ 
таваҷҷуҳ дорад. Барои пайдо 
ва муаррифӣ кардани истеъ-
додҳои ҷавон чӣ кор мекунед?

- Адабиёт ва фарҳанг аз 
самтҳои муҳими фаъолия-
ти рӯзнома мебошанд. Мо 
шеър, ҳикоя, мақолаҳои 
адабӣ ва маводи марбут ба 
ҳаёти аҳли фарҳангро нашр 
мекунем. Дар саҳифаи адабӣ 
осори адибони тоҷикзабон, 
аз ҷумла намунаҳои адаби-
ёти Тоҷикистон ва Эрон низ 
ҷой мегиранд. Ҳамчунин, 
дар бораи омӯзгорон, макта-
бҳои тоҷикӣ ва шахсоне, ки 
дар соҳаҳои гуногун муваф-

фақ мешаванд, мавод омо-
да мекунем. Чунин матолиб 
метавонанд барои ҷавонон 
намунаи ибрат бошанд ва 
онҳоро ба эҷодкорӣ, омӯзиш 
ва фаъолияти ҷамъиятӣ ҳава-
сманд созанд. Мо мехоҳем, 
ки рӯзнома барои адибон ва 
ҷавонони эҷодкор минбар 
бошад. Ҳар қадар ҷавонон 
бештар нависанд, эҷод ку-
нанд ва осорашонро ба хо-
нанда пешниҳод намоянд, 
ҳамон қадар муҳити адабӣ 
ғанитар мегардад.

- Шумо аз соли 2003 ба ин 
сӯ сармуҳаррир ҳастед. Дар ин 
муддат рӯзнома бо мушкилоти 
молиявӣ низ рӯ ба рӯ шудааст. 
Имрӯз дастгирии давлат ба-
рои идомаи фаъолияти он чӣ 
аҳаммият дорад?

- Дар тӯли фаъолияти худ 
борҳо дар бораи ояндаи рӯз-
нома андеша кардаам. За-
моне вазъи молиявӣ чунон 
душвор шуд, ки хавфи қатъ 
гардидани нашр низ вуҷуд 
дошт. Вақте ки ба мақомоти 
дахлдор муроҷиат кардем, 

ёрӣ расид ва имкони идомаи 
фаъолият фароҳам омад. 

Мустаҳкам шудани му-
носибатҳои Ӯзбекистон ва 
Тоҷикистон низ барои руш-
ди робитаҳои фарҳангӣ ва 
расонаӣ заминаи мусоид фа-
роҳам овардааст. Дастгирии 
давлатӣ ба идомаи нашри 
рӯзнома ва дастрас шудани 
он ба хонандагон мусоидат 
мекунад. Дар баробари ин, 
арзиши чопи рӯзнома баланд 
шудааст ва нигоҳ доштани 
фаъолияти мунтазами он ха-
роҷоти зиёд талаб мекунад. 
Аз ин рӯ, масъалаи дастги-
рии молиявӣ ва пайдо кар-
дани роҳҳои устувори рушди 
нашрия ҳамоно муҳим аст.

- Агар имрӯз ба як ҷавони 
тоҷик дар Ӯзбекистон фаҳ-
монед, ки чаро бояд «Овози 
тоҷик»-ро хонад, чӣ мегӯед?

- Якум, «Овози тоҷик» 
ба хонанда имкон медиҳад, 
ки аз ҳаёти тоҷикони мин-
тақаҳои гуногуни Ӯзбе-
кистон, вазъи мактабҳои 
тоҷикӣ, масъалаҳои забону 

фарҳанг ва дастовардҳои 
ҳамзабонони худ огоҳ шавад.

Дуюм, рӯзнома минбари 
адабиёт ва фарҳанг аст. Дар 
он метавон бо осори адибон, 
андешаҳои аҳли фарҳанг ва 
масъалаҳои марбут ба ҳифзи 
забони тоҷикӣ шинос шуд.

Сеюм, рӯзнома метавонад 
барои шинохти ҷомеаи худ, 
дарки мушкилоти иҷтимоӣ 
ва иштирок дар ҳалли онҳо 
мусоидат кунад. Мо мехоҳем, 
ки ҷавонон на танҳо хонан-
даи рӯзнома бошанд, балки 
фикру пешниҳодҳои худро 
низ баён кунанд, дар омода 
кардани мавод саҳм гузо-
ранд.

Чорум, нигоҳ доштани 
рӯзномаи тоҷикӣ танҳо ва-
зифаи кормандони редаксия 
нест. Ин масъулияти мушта-
раки ҳамаи онҳое мебошад, 
ки ба забон, фарҳанг ва оян-
даи тоҷикони Ӯзбекистон 
таваҷҷуҳ доранд.

Мусоҳиб:
Усмон РАҲИМЗОДА

Ай бор Худои Аршу Курсӣ, 
Шаш чиз ба мо ато фиристӣ:
Илму амолу фарохдастӣ,
Имону амону тандурустӣ.

Дар ин дуои маъмул чизи 
аввале, ки воҷибу муҳим аст, 
ин омўзиши илм аст. Маҳз 
илм миллати моро дар ақсои 
олам муаррифӣ кардааст. 
Илм - ин пешрафт, рӯшноӣ, 
дастовардҳо, бозёфт, та-
раққиёт, беҳнамоии зинда-
гии халқ аст. Дар асрҳои пор 
диндорон шахсони боилму 
маърифатро кофир мехон-
данд, ба дор мекашиданд, 
месӯзонданд. Танҳо шахсони 
боақлу ботамиз, бофаросат 
барои илмомўзии фарзандо-
нашон ҳамаи кори аз даста-
шон меомадаро мекарданд. 
Вақте аз сарвазири Ҷопон дар 
солҳои 60-70-уми асри ХХ 
мепурсанд, ки соли 1945 ин 
кишварро ба хокистарзор таб-
дил дода буданд, чӣ гуна шуд, 
ки дар 20-30 соли баъдӣ ин 
харобиҳо кишвари шумо ба 
беҳтарин мамлакати пешраф-
таи ҷаҳон, шоистатарин зин-
дагии халқ табдил ёфт, ӯ ҷавоб 
дод: “Мо маоши муаллимро 
ба маоши сарвазир баробар 
кардем, барои ҳамин”.

Дар 35 сол, афсӯс, ки мо 
натавонистем мутахассисон, 
навоварон, ихтироъкоро-
не омода созем, ки конҳои 
нафту газ кашф кунанд ва 
иқтисодиётро пешрав намо-
янд. Хеле дардноку аламовар 
аст, ки институту пажӯҳиш-
гоҳ, марказҳои илмии беамал 
зиёд дорем...

Ба ин таззодҳои зиндагӣ 
нигоҳ накарда, ҳастанд рав-
шанфикрону зиёиёне, ки ба 
мардум хизмат карда, фоидае 
расонидаанд.

Дар Муъминободи азизи 
ман то солҳои 1920 мардум 
аслан бесавод буданд, дар 
ҷаҳолат қарор доштанд. Бо 
шарофати сохти нав макта-
бҳои маҳви бесаводӣ, ибти-
доиву ҳафтсола бунёд шудан 
гирифтанд. Агар якто-нимто 
шахси босавод ҳам доштем, 
ё аз диндорон буданд, ё шо-
иру мирзою ҳофиз. Мо ир-
мўз ба ҳар ҳол бо номҳои 
риёзидони бузурги асри 16 
Муҳаммадамини Муъми-
нободӣ, Домулло Икромии 
асри 17, адибону олимони 
асри 19, Эшони Фатҳиддин, 
Аламӣ, Шамсиддин Шоҳин, 
Домулло Барот, Домулло 
Кобулӣ, Одинааҳмади Хокӣ 
Пирӣ, Иброҳими Ғешӣ, Пи-
ри Аспаҳо, адабиётшиноси 
машҳури асри ХХ Соҳиб Та-
баров, баъди ў профессорон 
Одил Ҳусейнов, Муҳаммад 
Сафаров,  Ҷумъахон Сафа-

ров (Холович), Маҳмадулло 
Ибодов, Муҳаммад Абду-
раҳмон, Ҷумъа Шарифов, 
Қурбон Расулов, Саидис-
лом Бобоев, Темур Муҳид-
динов, Ҷалил Пириев, Ҳаёт 
Одинаев, Жило Гулназарова 
ифтихор дорем. Номзадҳои 
илм Гурез Иброҳимов, Аҳ-
мад Алиев, Ғиёсиддин Қо-
диров, Абдукарим Ҳалимов, 
Ғолиб Ғоибов, Санг Холна-
заров, Шоҳиён Нуралӣ На-
бот, Маҳмадулло Раҷабов, 
Қобилҷон Бухориев, Зафар 
Саидов, Хуҷабӣ Каримова, 
Гулрухсор Нозимова, адибон 
Одина Мирак, Салими Хат-
лонӣ, Лутфи Хомӯш, Барот 
Абдураҳмон, Зоҳир Аҳрорӣ, 
Абдулло Бобоев, Мирзовалӣ 
Абдуллозода ҳам номбардо-
рони Муъминободанд. Ҳа-
зору як сипос ба падару мо-
дарони онҳо, ки шахсони 
бомаърифати замонро ба воя 
расониданд. 

Акнун як суоли дигар: аз 
насли ҷавони имрўз хонда-
гӣ кӣ кору пайкори онҳо-
ро идома медиҳад? Нест 

дигар. Ҳатто як таърихчии 
бофарҳанге надорем, ки аз 
таърихи масҷидҳову мадра-
саҳо, мактабҳо, муаллимони 
онҳо, санъаткорони дуру 
наздик, бригадир Маҳтоббӣ 
Юнусоваи Дашти Гулзорӣ, 
Сафармо Забироваи муди-
ри шуъбаи занҳои ноҳия, 
раисони колхозҳои маъри-
фатпарвар Бухорӣ Бозоров, 
Икром Ноибов, Сафармои 
комсомол, 6 ҳозор нафар 
иштирокдори Ҷанги Бузурги 
Ватанӣ, 20 нафар генералҳо-
ву беш аз 100 нафар паҳла-
вонон, бунёдгузорони обан-
бори Муъминобод, канали 
Қулулу, бозёфтҳои деҳаҳои 
Финҷова, Тутқавул, Диндў-
стон, Душанбечаю Шулиён-
шаҳр китобҳо офаранд.

Ягона чизе, ки халқро 
аз нодорӣ, қашшоқӣ, кам-
бағалӣ, бечорагӣ, талбандагӣ, 
пастӣ, нотавонӣ мебарорад, 
ин илм, дониш ва танҳо боса-
водӣ, бофарҳангӣ ҳасту халос. 
Барои ҳамин, бори дигар ба 
падару модарон, омўзгорон 
муроҷиат карда мегўям: худ 
азоб кашеду фарзандонатон-
ро хононед, босавод кунед. 
Илм он дипломи аз дониш-
гоҳу аспирантура мехаридагӣ 
нест. Илм, маърифат он чи-
зест, ки зиндагиро, ҷомеаро 
раҳнамун, беҳтар, хуштар, 
зеботар, рангинтар, ободтар 
месозад. Ба ҳаёт ширинӣ, 
тароват, сад ранги дилкаши 
дигар ато мекунад!

Нурулло ҲАСАНОВ,
рўзноманигор

«ОВОЗИ ТОЉИК» МИНБАРИ 
ТОЉИКОНИ ӮЗБЕКИСТОН АСТ

ЧӢ МОРО АЗ ВАРТА НАЉОТ МЕДИЊАД?

    � Фавран мехарам! 
Ҷевони либос, мизу кур-
сӣ, гарнитури ошхонаву 
хонаи хоб, яхдон, кон-
дитсионерҳо. Тел.: 909-
99-17-40, 985-15-31-19, 
985-71-28-99, 008-33-32-
94

    � Фавран мехарам! 
Ҷевони либос, мизу кур-
сӣ, гарнитури хоб ва 
ошхона, яхдон, кондит-
сионерҳо. Тел.: 909-99-
17-40, 985-15-31-19, 985-
71-28-99, 008-33-32-94

    � Таъмири хона: шту-
катурка, шпаклевка, 
обойчаспонӣ, устои ка-
фел. Тел.: 905-24-69-96, 
918-15-17-55

    � Тарабхона ва меҳ-
монхона фавран ба ад-
министратор-ресепшио-
нист бо дониши забони 
русӣ, ошпаз, шеф-повар, 
пешхизматҳо ниёз до-
ранд. Тел.: 871-30-62-62

    � Мехарам: зарфҳо, 
флягҳо, дегҳо, бал-
лонҳои газӣ, бонкаҳо, 
асбобу анҷом, қолин, 
курпача, китоб, танга, 
нишон, медал, ҳайкалча, 
хрустал, яхдон, мошинаи 
ҷомашӯӣ, кондитсио-
нерҳо, коғазпора, даст-
гоҳҳо ва оҳанпора. Тел.: 
901-03-93-93, 918-70-16-
92, 119-78-93-93

    � Мехарам: зарфҳо, 
пардаҳо, курпа, курпа-
чаҳо, қолин, палос, оде-
ол, китоб, телевизорҳо, 
расмвора, фляга, зар-
фҳо, кондитсионерҳо. 
Тел.: 903-30-83-07, 987-
60-50-47, 979-14-66-22, 
07-814-56-65

    � Устои евроремонти 
хона, таъмири пурра ва 
қисман, сохтмончӣ. Тел.: 
873-44-44-29

    � Устои евроремонт, 
таъмири пурраи хона ва 
қисман, сохтмончӣ. Тел.: 
989-35-80-80

    � Хонаи фурӯшӣ бо 
таъмири нав дар ноҳи-
яи Шоҳмансур, кӯчаи 
Деҳлавӣ, нишонӣ чор-
роҳаи кинотеатри Ватан, 
8 ошёна, 109 квадрат, 
3 ҳуҷра, 2 ҳоҷатхона ва 
ошхона. Тел.: 90-013-05-
72

    � Зарфҳо, баллонҳои 
газӣ, асбобу анҷом, 
оҳанпора, коғазпора, 
танга, нишон, ҳайкалча, 
мошинаи ҷомашӯӣ ва 
дарздӯзӣ, қолин, кон-
дитсионерҳо, курпача ва 
пахта. Тел.: 919-29-00-
07, 003-777-001

    � Зарфҳо, дегҳо, 
баллонҳои газӣ, асбо-
бу анҷом, оҳанпора, 
коғазпора, танга, ни-
шон, ҳайкалча, мошинаи 
дарздӯзӣ ва либосшӯӣ, 
қолин, кондитсионерҳо, 
курпача ва пахта. Тел.: 
919-29-00-07, 003-777-
001, 300-03-19-33

ЭЪТИБОР 
НАДОРАД 

    � Билети донишҷӯӣ ба 
номи Бобомуродов Абу-
бакр Давлатмуродович, 
ки соли 2025 аз Дониш-
гоҳи технологии Тоҷики-
стон дода шудааст, аз 
сабаби гум шуданаш бе-
эътибор дониста шавад. 

    � Дафтарчаи меҳнатӣ 
ба номи Маҳмадулло 
Фирузи Раҳматулло, 
06.06.1991 с/т, ки соли 
2015 аз ҷониби ДДТТ ба 
номи Абӯалӣ ибни Сино 
дода шудааст, аз сабаби 
гум шуданаш беэътибор 
дониста шавад. 

    � Билети донишҷӯӣ ба 
номи Шарипов Холмаҳ-
мад Ҷамшедҷонович, 
ки соли 2025 аз ҷониби 
Донишгоҳи технологии 
Тоҷикистон дода шуда-
аст, аз сабаби гум шуда-
наш беэътибор дониста 
шавад. 

    � Дафтарчаи имтиҳо-
нот ба номи Қаландаров 
Шоҳин Ғиёсиддинович, 
ки соли 2023 аз ҷониби 
ДФ НИТУ МИСИС дода 
шудааст, аз сабаби гум 
шуданаш беэътибор до-
ниста шавад. 

    � Аттестати синфи 11, 
Т-АТУ №11701013, ки 
соли 2023 ба номи Қа-
юмов Азизҷон Алише-
рович аз ҷониби МТМУ 
№54-и ноҳияи Сино дода 
шудааст, аз сабаби гум 
шуданаш беэътибор до-
ниста шавад. 

    � Дипломи ТСИ 
№0010056, рақами қайд 
№980, ба номи Маҳму-
родова Рухшона Му-
родалиевна, ки санаи 
01.07.1998 аз ҷониби 
ДДМТ дода шудааст, аз 
сабаби гум шуданаш бе-
эътибор дониста шавад. 

    � Дипломи ҶТ 
№0194316, ба номи Аб-
дуразоқзода Муҳаммади 
Абдухолиқ, ки соли 2025 
аз Литсейи касбии тех-
никии нақлиёти автомо-
билии ш. Душанбе дода 
шудааст, аз сабаби гум 
шуданаш беэътибор до-
ниста шавад. 

    � Билети донишҷӯӣ 
ба номи Ашурзода Раҷа-
бали Аслиддин, ки соли 
2023 аз ҷониби РТСУ 
дода шудааст, аз сабаби 
гум шуданаш беэътибор 
дониста шавад. 

    � Билети донишҷӯӣ ба 
номи Юнусов Абубакр 
Ғафурович, ки соли 2024 
аз ҷониби МИСИС дода 
шудааст, аз сабаби гум 
шуданаш беэътибор до-
ниста шавад.

    � Маълумотнома оиди 
маъюбӣ, Сер ВТЭ-1 
№080423, ба номи Ильё-
сова Робия Абдусато-
ровна, ки соли 1987 аз 
ҷониби ВТЭК дода шуда-
аст, аз сабаби гум шуда-
наш беэътибор дониста 
шавад. 

    � Аттестати синфи 11, 
Т-ШТУ №0632167, ба 
номи Вазиров Меҳрид-
дин, ки соли 2013 аз ҷо-
ниби МДТМУ гимназияи 
№74-и н. Фирдавсӣ дода 
шудааст, аз сабаби гум 
шуданаш беэътибор до-
ниста шавад.

    � Ш и н о с н о м а и 
шаҳрвандӣ, А01092096, 
ба номи Юсупов Абдул-
хайр Ятимович, ки са-
наи 26.10.2017 аз ҷони-
би ШВКД-2 н. Фирдавсӣ 
дода шудааст, аз сабаби 
гум шуданаш беэътибор 
дониста шавад. 

    � Дипломи МТ-
1, №101140, рақами 
қайд №96, ки санаи 
22.06.2000 ба номи На-
роев Салоҳиддин Қиё-
миддинович аз ҷониби 
Коллеҷи кӯҳии ба номи 
С. Юсупова дода шуда-
аст, аз сабаби гум шуда-
наш беэътибор дониста 
шавад. 

    � Билети донишҷӯӣ ба 
номи Давлатзода Неҳруи 
Зиёвудин, ки соли 2021 
аз ҷониби Донишгоҳи 
тарбияи ҷисмонии ба 
номи С. Раҳимов дода 
шудааст, аз сабаби гум 
шуданаш беэътибор до-
ниста шавад. 

    � Билети донишҷӯӣ ва 
дафтарчаи имтиҳонот ба 
номи Раҷабов Аслиддин 
Алимардонович, ки соли 
2021 аз ҷониби ДМТТ ва 
МИССИС дода шудааст, 
аз сабаби гум шудана-
шон беэътибор дониста 
шаванд. 

    � Билети донишҷӯӣ 
ба номи Абдуллоева 
Махина Искандаровна, 
ки соли 2025 аз ҷони-
би РТСУ дода шудааст, 
аз сабаби гум шуданаш 
беэътибор дониста ша-
вад.

Телефони шуъбаи эълон: 
(+992) 93 111 08 87

ПАТЕНТ
    � Ш а ҳ о д а т н о м а и 

бақайдгирии давлатии 
ҶДММ "Ширкати Ду-
сти ЛТД", № 0039937, 
РЯМ: 3610000369, РМА: 
360000888, санаи таъ-
сисёбӣ 10.07.2000, аз 
сабаби гум шуданаш бе-
эътибор дониста шавад. 

    � Шартномаи ройгон 
аз санаи 09.07.2013, 
таҳти №5ш-348, ш. Ҳи-
сор, шаҳраки Шарора, 
деҳаи Б. Ғафуров, ба 
номи Ҳафизова Раҷамо, 
аз сабаби гум шуданаш 
беэътибор дониста ша-
вад. 

    � Шартномаи №198 
аз 03.11.2025, ш. Душан-
бе, н. Фирдавсӣ, кӯчаи 
Мушфиқӣ 83, блоки А, 
ошёнаи 6, ҳуҷраи 23/1, 
ки байни ҶДММ "Иншо-
оти Барҳаво" ва Ятимов 
Муҳаммад Ҷумабоевич 
баста шудааст, бинобар 
сабаби гум шуданаш бе-
эътибор дониста шавад. 

    � Шартномаи нота-
риалии ҷуброни барта-
рафсозии квартира таҳти 
феҳристи №3-4332, аз 
санаи 12.09.2024, ки 
байни ҶДММ "Иншооти 
Барҳаво" ва Абдуалимов 
Маҳмадали Алимович 
баста шудааст, бинобар 
сабаби гум шуданаш бе-
эътибор дониста шавад. 

    � Ш а ҳ о д а т н о м а 
дар бораи бақайдги-
рии давлатӣ, №979, аз 
27.09.2018 с., ба номи 
ҶСП ТАКХ "Дафтари мо-
лия", РМА: 010021894, 
ш. Ваҳдат, деҳоти Си-
миганҷ, деҳаи Калон, 
КДФ "Бақайдгирии молу 
мулки ғайриманқул" дар 
ш. Ваҳдат, аз сабаби гум 
шуданаш беэътибор до-
ниста шавад. 

    � Созишномаи нота-
риалии дар бораи гуза-
шт кардани ҳуқуқи та-
лабот таҳти феҳристи 
№3-4333 аз 12.09.2024, 
ки байни Абдуалимов 
Маҳмадали Алимович 
ва Маҳмадҷонова Мав-
луда Гадоевна баста шу-
дааст, бинобар сабаби 
гум шуданаш беэътибор 
дониста шавад. 

    � Шиносномаи тех-
никӣ ба номи Юсупов 
Аюб Аъзамович, бо су-
роғаи ш. Душанбе, ноҳи-
яи И. Сомонӣ, пр. Рӯдакӣ 
144, ҳ. 142-143, аз саба-
би гум шуданаш беэъти-
бор дониста шавад. 

    � Шартномаи №ФГ-
2А1203-035.24, шарт-
номаи бинои истиқома-
тии бисерошёна байни 
ҶДММ "Фароруд Гуруҳ" 
ва Абдуҳамидова Муқад-
дам Абдуваҳобовна, бо 
суроғаи ш. Душанбе, 
ноҳияи Сино, кӯчаи М. 
Ашуров, Н. Ганҷавӣ ва 
С. Аюбӣ, 12 ошёна, Бло-
ки А, 1-ҳуҷрагӣ, 60.84 
м.м., аз даромадгоҳи 
2, аз сабаби гум шудан 
беэътибор дониста ша-
ванд.

    � Шартномаи хариду 
фурӯши квартира, таҳти 
феҳристи №1ш-1572 аз 
08.07.2021 ба номи Қур-
бонова Бунавша Шова-
лиевна, бо суроғаи ш. 
Душанбе, ноҳияи Фир-
давсӣ, кӯчаи Фирдавсӣ, 
хонаи 107, кв. 11, ки дар 
нотариуси калони дав-
латии Идораи нотари-
алии давлатии ноҳияи 
Фирдавсӣ ба расмият 
дароварда шудааст, аз 
сабаби гум шуданаш бе-
эътибор дониста шавад. 

    � Дафтари ҳавлӣ ба 
номи Гургалиев Амриху-
до, бо суроғаи ш. Душан-
бе, н. Фирдавсӣ, кӯчаи 3, 
гузаргоҳи Н. Қарабоев 
хонаи 9/2, кв. 32, аз са-
баби гум шуданаш беэъ-
тибор дониста шавад. 

    � Шартномаи ха-
риду фурӯш таҳти 
феҳристи №8Ш-3703 
аз 12.07.2013, ба номи 
Ғафуров Алишер Ман-
сурович, бо суроғаи ш. 
Душанбе, ноҳияи Сино, 
кӯчаи М. Шерализода 
(собиқ Федина), хонаи 
3/1, кв. 66, ки дар нота-
риуси Идораи давлатии 
нотариалии ноҳияи Сино 
ба расмият дароварда 
шудааст, аз сабаби гум 
шуданаш беэътибор до-
ниста шавад. 

    � Шартномаи хариду 
фурӯш таҳти феҳри-
сти №8Ш-4708, аз 
29.12.2020, ба номи 
Шарипова Муқадам Ғу-
ломовна, бо суроғаи ш. 
Душанбе, ноҳияи Сино, 
кӯчаи Испечак бинои 14, 
Блоки 2, кв. 56, аз саба-
би гум шуданаш беэъти-
бор дониста шавад. 

    � Шиносномаи тех-
никӣ ба номи Аксёнова 
Мария Николаевна, бо 
суроғаи ш. Душанбе, 
ноҳияи И. Сомонӣ, кӯчаи 
Раҳимов (собиқ Телман) 
173, кв. 2, аз сабаби гум 
шуданаш беэътибор до-
ниста шавад. 

    � Шиносномаи тех-
никӣ ва легализатсия ба 
номи Мирзоев Каромат 
Ҳасанович, бо суроғаи 
ш. Душанбе, ноҳияи 
Шоҳмансур, кӯчаи Сано-
ат 35, аз сабаби гум шу-
дан беэътибор дониста 
шавад.

    � Шартномаи ҷуброни 
бартарафсози квартира 
таҳти феҳристи №6-2923 
аз 24.12.2025, ҶДММ 
"Азиз Сохтмон", роҳба-
раш Шодиев Алишерҷон 
Хуршедович ва ба моли-
кияти Салимов Хайрит-
дин Пирмаҳмадович ва 
Салимова Ҳанифа Воҳи-
довна, ш. Душанбе, н. И. 
Сомонӣ, кӯчаи Лоҳутӣ 31, 
кв. 14, аз сабаби гум шу-
данаш беэътибор дони-
ста шавад. 

    � Шаҳодатнома дар 
бораи бақайдгирии 
давлатӣ, №1207, аз 
30.07.2024, ба номи Ко-
новаленко Татьяна Ми-
хайловна, бо суроғаи 
ш Душанбе, н. Сино, 
к. С. Шерозӣ, хонаи 
47/1, квартираи 1, КДФ 
"Бақайдгирии молу мул-
ки ғайриманқул" дар ш. 
Душанбе, аз сабаби гум 
шуданаш беэътибор до-
ниста шавад.

БАРҲАМ 
МЕХӮРАД 

    � Ширкати Сохиб-
мулкони Манзил, "Би-
нои Баҳор", РЯМ: 
0410016805, РМА: 
040036373, ки дар Но-
зироти андози ноҳияи 
Сино санаи 25.04.2012 
ба қайд гирифта шуда, 
фаъолияташ нигоҳубин 
ва таъмири бинои хонаи 
истиқоматӣ аст, фаъоли-
яташонро қатъ менамо-
янд. Ҳамаи арзу шико-
ятҳо дар давоми 2 моҳ 
қабул карда мешаванд. 

МЕФУРӮШАМ 

    � Пианинои нави ол-
монӣ (Zimmermann и 
Petrof) мефурӯшам. 
Тел.: 915-99-33-30

ХИЗМАТРАСОНИИ 
ГУНОГУН 

    � Таъмири яхдон, бо 
кафолат. Тел.: 919-03-
07-78, 934-65-89-54

Шањри Душанбе рўзњои 
24-25-уми октябри соли 2026 
мизбони мусобиќаи байнал-
милалии људо миёни љавонон 
- Hoji Sharif Dushanbe Grand 
Prix Juniors 2026 мешавад. Ба-
рои иштирок дар мусобиќа 237 
људокор аз 19 кишвари љањон 
номнавис шудаанд. Тољики-
стонро 44 варзишгар намоян-
дагї мекунанд. Аз ин шумора 28 
нафар писар ва 16 нафар духтар 
њастанд.

***
Муњаммад Наимов, вар-

зишгари тољики риштаи њу-
нарњои размии омехта (MMA) 
аз рўйхати иштирокчиёни 
UFC хориљ карда шуд. Њар-
чанд мушаххасоти Наимови 
32-сола дар сомонаи расмии 
UFC њанўз њам дастрас аст, 
вазъияти ў њамчун "Дар њоли 
мусобиќа нест" (Not Fighting) 
нишон дода шудааст. Охирин 
мусобиќаи Наимов 5-уми сен-
тябри соли 2026 дар UFC Fight 
Night бар зидди варзишгари 
белгиягї Лосене Кейта баргу-
зор шуда буд, ки ў дар даќиќаи 
2-юм ва сонияи 54-ум бо но-
каут шикаст хўрд.

***
Аз 18 то 24-уми октябр дар 

Љопон Бозињои V-уми Пара-
осиёї баргузор мешавад, ки 
њайати варзишгарони Тољи-
кистон иборат аз 24 нафар, аз 
љумла 13 варзишгар, 5 мураб-
бї ва 6 намояндаи расмї аст. 
Варзишгарони тољик дар шаш 
намуди варзиш барои њимояи 
шарафи варзишии Тољики-
стон ва ба даст овардани на-
тиљањои арзанда талош хоњанд 
кард.

***
FIFA рейтинги навшудаи 

дастањои мунтахаби миллиро 
нашр кард, ки дар он мавќеи 
дастаи мунтахаби Тољикистон 
бењтар шуда, бо касби 1218,88 
хол дар байни 211 дастаи мун-
тахаб љойи 100-умро ишѓол 
кардааст. Дар байни дастањои 
мунтахаби Осиё Тољикистон 
дар зинаи 18-ум ќарор дорад. 
Дар сафи пеши дастањои AFC 
Љопон (дар рейтинги умумї 
љойи 17-ум), Эрон (љойи 23-
юм) ва Австралия (љойи 26-ум) 
ќарор доранд.

ФУТБОЛ

ФУТЗАЛ

БОКС

ЉУДО

ДУХТАРОНИ ТОЉИКИСТОН ДУЮМ ШУДАНД, 
АММО БА ЉОМИ ОСИЁ НАМЕРАВАНД

ЃОЛИБИ ЉОМИ ТОЉИКИСТОН-2026

МУШТЗАНЊОИ ТОЉИК ДАР ЧЕМПИОНАТИ ЉАЊОН

ПАЊЛАВОНОНИ ТОЉИКИСТОН ДАР ABU 
DHABI GRAND SLAM 2026

Дастаи футзали «Сипар»-и 
шањри Хуљанд соли дуюм 
аст, ки пайињам Љоми фут-
зали Тољикистонро ба даст 
меорад. Дар бозии нињоии 
мусобиќа дастаи «Сипар»-и 
Хуљанд бар дастаи «Ис-
тиќлол»-и Душанбе бо њисо-
би 3:2 пирўзї ба даст овард.

Вохўрии њалкунанда 10-уми 
октябр дар маљмааи варзишии 
«Кохи Олимп»-и шањри Ду-
шанбе баргузор шуд. Дар ља-
раёни бозї «Сипар» ду маро-
тиба аз њариф ќафо монд - 0:1 
ва 1:2, аммо тавонист љараёни 
раќобатро ба нафъи худ таѓй-
ир дода, ѓалабаро ба даст орад. 
Аз њайати ѓолибон легионери 

бразилї Фелипе Виейра ду гол 
ба самар расонд. Голи дигари 
«Сипар»-ро Юри Ферейра зад. 
Аз њайати «Истиќлол» Дилшод 
Саломов ва Хосе Пахаро гол 
заданд. Легионери брази-
лии «Сипар» Фелипе Виейра 

бењтарин бозигари вохўрии 
нињої эътироф шуд.

Барои пирўзї дар Љо-
ми Тољикистон-2026 дастаи 
«Сипар» соњиби љоми фахрї 
ва 100 њазор сомонї шуд. 
Дастаи «Истиќлол» ба ги-

рифтани маќоми дуюм бо 50 
њазор сомонї ќадрдонї шуд. 
Инчунин, бењтарин бозигари 
мусобиќа Иќбол Воситзо-
да («Сипар») - 4000 сомонї; 
бењтарин мураббї Дониёр 
Абдираимов («Сипар») - 4000 
сомонї; бењтарин дарвозабон 
Фирўз Бекмуродов («Сипар») 
- 3500 сомонї; бењтарин ни-
шонзан Юри Ферейра («Си-
пар») - 3500 сомонї; бењтарин 
легионер Тиаго Игор («Ис-
тиќлол») - 3500 сомонї; бењта-
рин бозигари љавон Муњаммад 
Авѓонов («Истиќлол») - 3500 
сомонї; дастаи бењтарини 
расонаї «Соро компания» - 
3000 сомонї дониста шуданд.

Аз 14-уми октябр дар 
шањри Будваи кишвари Чер-
ногория Чемпионати љањо-
нии бокс миёни љавонони то 
19-сола баргузор мешавад, 
ки то 28-уми октябр идома 
хоњад кард. Дар ин мусо-
биќа беш аз 550 варзишгар 
аз 75 кишвари љањон ширкат 
мекунанд.

Дар ин мусобиќа дастаи 
мунтахаби Тољикистон бо 
њайати 3 варзишгар Ањмад-
шоњ Њошимов (65 кг), Хоља-
муминљон Холов (80 кг) ва 

Фариноз Абдуллоева (57 кг) 
иштирок мекунанд. Даста-

ро мураббињо Асомиддин 
Бурњонов ва Рустам Музаф-

фаров роњбарї менамоянд.
Раќобатњо дар Марка-

зи варзишии Mediterranean 
Sports Center баргузор шуда, 
нахустин муњорибањо рўзи 
16-уми октябр оѓоз меёбанд. 
Раќобатњои нињої 27-уми ок-
тябр доир мегарданд. 

Чемпионати љањон яке аз 
мусобиќањои муњими бай-
налмилалї барои муштза-
нони љавон ба шумор ме-
равад ва барои санљидани 
нерўву мањорати варзишга-
рони оянда замина фароњам 
меорад.

Аз 29 то 31-уми ок-
тябр дар шањри Абу За-
бии Амороти Муттањидаи 
Араб мусобиќаи Abu Dhabi 
Grand Slam 2026 баргу-
зор мешавад, ки дар он 
пањлавонони Тољикистон 
низ ширкат мекунанд.

Њайати дастаи мунта-
хаби људои Тољикистон 
барои иштирок дар Abu 

Dhabi Grand Slam 2026 дар 
байни мардон дар вазни 
-60 кг Мењрзод Суфиев ва 
Муњаммадсолењ Ќувватов, 
дар вазни -66 кг Эмомалӣ 
Нуралї ва Искандар Мањ-
мадхољазода, дар вазни -73 
кг Муњиддин Асадуллоев 
ва Абубакр Шеров, дар 
вазни -81 кг Бењрўз Хоља-
зода ва Бахтиёр Бозоров, 
дар вазни -90 кг Шодмон 

Ризоев ва Музамир Ка-
римзода, дар вазни -100 кг 
Љањонгир Маљидов ва Со-
монї Кишваров, дар вазни 
+100 кг Некрӯзшоњ Нек-
бахтзода ва Мансур Рањ-
мон њастанд. Дар байни за-
нон дар вазни -48 кг Ањлия 
Муминова, -52 кг Мадина 
Ќурбонзода Тољикистонро 
муаррифї хоњанд кард. 

Дастаи мунтахаби дух-
тарони футболбози Тољи-
кистон (U-17) тањти роњба-
рии Фарњод Холбеков дар 
марњалаи интихобии Љоми 
Осиё-2027 дар гурўњи «А» 
бо як мусовї, як бохт ва як 
пирўзї дуюм шуд.

Њамаи бозињо дар гурўњи 
«А»-и марњалаи интихобии 
Љоми Осиё-2027 дар Варзиш-
гоњи марказии шањри Њисор 
баргузор шуданд. Дастаи 
мунтахаби духтарони (U-17) 
Куриёи Љанубї, Урдун, Тољи-
кистон ва Амороти Муттаҳи-

даи Араб дар ин гурўњ буданд. 
Дастаи Тољикистон дар бозии 
якум бо тими Урдун мусовї 

(1:1) кард ва дар бозии дуюм 
аз дастаи Куриёи Љанубї бо 
њисоби 0:6 маѓлуб шуд. Дар 

даври нињоии марњалаи ин-
тихобї футболбоздухтаро-
ни тољик бар тими Амороти 
Муттањидаи Араб бо њисоби 
бузурги 5:0 пирўз шуданд. Чор 
голи мунтахаби Тољикистон-
ро Омина Њусайнова ба самар 
расонида, покер анљом дод. Як 
голи дигарро Мањиноз Нурова 
зад. Дастаи Куриё дар њамаи 
се бозї пирўз шуда, ба ќисми 
нињоии Љоми Осиё-2027 роњ 
ёфт. Барои духтарони Тољи-
кистон пирўзї дар бозии охир 
фаќат зинаи дуюмро дод, ки 
ин дастоварди хубест.

Сканворд

Сарпарастиҳои худро 
барзиёду сарзиёд

Бо дурӯғ оғоз карду бо 
дурӯғ анҷом дод.

***
Магар гирифт дуои 

замон явош-явош,
Ки мондааст дигар

 рӯзамон фақат ба маош.

***
Мӯсафед охир шуд, 

аммо дилсияҳ монд,
Дар сари ӯ аз хирад 

танҳо кулаҳ монд.

***
Бошаҳо дар дача 

фиш-фиш мекунанд,
Пашшаҳо дар кӯча 

миш-миш мекунанд.

***
Кай сер шавад 

гуруснапушт аз хӯрдан?
Аз мансабакаш дил 

наканад то мурдан!

***
Гар надорӣ ҳар қадам 

як хатчаи саркор,
Як қалам судат 

намебахшад ягон тӯмор.

***
Бо нағз чи мегардӣ, 

бо ганда чи мешинӣ?
Не ониву не инӣ, кўрӣ, 

ки намебинӣ!

***
Хар хонамат агар, 

суханам реб меравад,
Хар аз харигарии ту 

бадном мешавад.

***
Пурхӯриро пеша дорад

гушнапушт,
Бо шикам андеша 

дорад гушнапушт.

***
Ҳар кас, ки ошиқ шуд, 

дигар ӯро нарас,
Судаш набахшад бо 

аловаш ҳам алас!

***
Ишқи хунбори туро 

ман ёд кардам,
Захми хуншори диламро

 йод кардам.

***
Ҳой оташ, ҳой дилкаш,

 ҳой саркаш,
Бо кашокаш гирамат 

охир таги каш!

***
Гунгакбозӣ нигоҳи мо 

бо ҳам сохт,
Кар ҳам шунавиду 

кӯр ҳам диду шинохт.

***
Ҷавонам ман ҳанӯз, 

эй духтари хола,
Нав акнун мешавам 

як кам навадсола!

***
Ҷавонам ман ҳанӯз, 

эй духтари сода,
Ки танҳо сиву як 

дандонам афтода!

***
Аз ишқи ту дар алови 

шабмондаамон
Сӯзам чу таги палови 

шабмондаамон.

***
Рӯзам надиҳад шаб 

аз хаёлат магасе,
Сӯзам бидиҳад субҳ 

аз оина касе.

***
Бо хушии худ маёвар

 хашми мардум,
Сангро ҳам мекафонад 

чашми мардум!

***
Обрӯи бардурӯғаш зуд 

хаф шуд,
Дида дар оина худро, 

талхакаф шуд.

***
Дар назди кале шона 

мазан мӯи сарат,
Дарёфт кунад сабӯсак 

аз мӯи тарат.

БИСТ ҲАЗОР СОМОНӢ

Марде ба рафиқаш занг зада 
мегӯяд:

- Ҷӯраҷон, ба ман 20 ҳазор со-
монӣ дода метавонӣ?

Рафиқаш дар ҷавоб:
- Ташаккури зиёд, ки афту ба-

шараи маро ба 20 ҳазор доштаҳо 
монанд кардӣ, лекин афсӯс, на-
дорам.

АНГИШТ

Марде ба утоқи духтур меда-
рояд. Духтур дарҳол:

- Либосатонро кашед!
- Барои чӣ?,- ҳайрон мешавад 

мард.
- Ман духтур ҳастам, хубтар 

медонам,- мегӯяд духтур.
Мард либосашро мекашад. 
Духтур мепурсад:
- Шуморо чӣ ташвиш ме-

диҳад?
Мард мегӯяд:
- Ман ангишт овардам, онро 

дар куҷо холӣ кунам?

 ТАППОНЧА

Ҷавоне ба идораи пулис ба кор 
медарояд. Ним сол мегузарад, 
вале маошро суроғ намекунад.

Рӯзе роҳбар ӯро даъват карда, 
мепурсад:

- Ту барои чӣ маошатро на-
мегирӣ?

Ҷавон ҳайрон шуда, мегӯяд:
- Ман фикр кардам, ки бо ҳа-

мон таппончаи додагиятон бояд 
зиндагиро пеш барам...

 ТАҚСИМОТ 

Марде аз занаш ҷудо мешавад. 
Раиси суд аз онҳо мепурсад: 

- Шумо дар хонаатон чӣ до-
ред?

Шавҳар дар ҷавоб:
- Курсӣ-мурсӣ, диван-пиван, 

ҷевон-певон, фарзанд-парзанд.
Судя мегӯяд:
- Курсӣ ба занат, мурсӣ ба 

ту, диван ба занат, пиван ба 
ту, ҷевон ба занат, певон ба ту, 
фарзанд ба занат, парзанд ба ту 
мемонад.

МЕҲНАТ 

Марде ба рафиқаш мегӯяд:
- Пули калонро фақат бо роҳи 

дуздӣ ба даст овардан мумкин 
аст.

Рафиқаш дар ҷавоб:
- Магар бо меҳнати ҳалол на-

мешавад?
Мард:
- Бо меҳнати ҳалол танҳо “ге-

моррой” мешавад.

ХОҲИШ 

Дар тарабхона пешхизмат ба 
назди мизоҷи навбатӣ меояд:

- Шумо чӣ хӯрдан мехоҳед? 
Мизоҷ:
- Ҳамон чизеро, ки ҳо ана 

он марди дар назди тиреза ни-
шастагӣ истеъмол дорад! 

Пешхизмат:
- Ин номумкин аст, ӯ хӯро-

кашро ба шумо намедиҳад...

БЕХОБӢ

Муштзане ба духтур гуфт:
- Табибҷон, аз бехобӣ ранҷ 

мекашам, чӣ кор кунам?
Духтур:
- Рақамҳоро аз як сар ҳисоб 

карда рафтан гиред, хобатон 
мебарад.

Муштзан:
- Ин услубро бисёр озмоиш 

кардаам. Ҳамин ки ба рақами 
10 мерасам, парида мехезам!

ФАЪОЛИЯТ

Корманд назди раиси идора 
рафта мегӯяд:

- Ин моҳонае, ки ба ман ме-
диҳед, хеле кам аст. Ман 12-то 
фарзанд дорам.

Раис дар ҷавоб мегӯяд:
- Ин моҳонае, ки мегирӣ, ба 

хотири фаъолиятат дар идора 
аст, на ба хотири фаъолиятат 
дар рахти хоб!

Раҳмат Назрӣ, Шоири халқии Тоҷикистон

ҶАВОНАМ МАН ҲАНӮЗ, ЭЙ ДУХТАРИ ХОЛА...


